
«Тiршiлiк қауiпсiздiгi» пәнi- тiршiлiкте болатын төтенше жағдайларда 

дұрыс iс-әрекет жасау ережелерiн, егер аяқ астынан төтенше жағдай орын алса 

халықты, қоршаған орта мен шаруашылық жүргiзетiн нысандарды қорғау 

ұйымдарының құрлымын, қорғаныс құралдарын қолдану тәртiбiн, кез келген 

бақытсыз жағдайларда зақымданушыға маманданған дәрiгер келгенше алғашқы 

медициналық көмек көрсету тәртiбiн үйретедi. 

«Тiршiлiк қауiпсiздiгi» пәнi мақсаты; 

 Студенттермен азаматтық қорғанысты құру және жұмыс iстеу, табиғи 

және техногендiк сипаттағы төтенше жағдайлар мен осы заманғы зақымдаушы 

құралдардың зардаптарынан халықты, қоршаған ортаны қорғау және 

ұйымдастыру мәселелерi бойынша Қазақстан Республикасының заң актiлерiн 

оқып-үйрену; 

 Болашақ мамандарды теориялық бiлiммен және практикалық 

дағдылармен қаруландыруға үйрету; 

 Студенттерге кез-келген төтенше жағдайлардағы жай-күймен 

жобалау, баға беру әдiстерiмен таныстыру; 

 Студенттерге жарақаталу, аса қауiптi жұқпалы аурулардың, қауiптi 

сырқаттардың белгiлерiн айыруды, өзiне және өзара меициналық көмек 

көрсетуге үйрету; 

 Студенттерге ұйымдардағы азаматтық қорғаныс пен төтенше жағдай 

ұйымының құрамын дайындау туралы үйрету; 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

I-тарау.      ТӨТЕНШЕ ЖАҒДАЙДА ТIРШIЛIК 

ҚЫЗМЕТIНIҢ ҚАУIПСIЗДIГIН ҚАМТАМАСЫЗ  ЕТУ 

 

1-тақырып. Тiршiлiк қызметiнiң қауiпсiздiгiн қамтамасыз 

етудiң ұйымдық негiздерi 

Қазақстан Республикасы халықаралық құқық принциптерi мен 

нормаларын силайды, мемлекеттер арасында көршiлес ынтымақтастық қарым-

қатынас, олардың теңдiгiн, бiр-бiрiнiң iшкi саясаттарына араласпау, 

халықаралық келiспеушiлiктердi бейбiт жолмен шешу мақсатын көздейдi.  

Қазақстан өзiн қарусыз мемлекет ретiнде жариялайды, өйткенi өзiнiң 

аумағында ядролық және басқа да жаппай зақымдау қару түрлерiн шығарудан, 

сақтаудан, қолданудан бас тартты. Қазақстанның әскери доктринасы соғысқа 

қарсы, оның мақсаты аймақта және дүнижүзiнде қауiпсiздiктi нығайтуға 

бағытталған.  

Қазақстан халықаралық ұйымға мүше елдердiң қатарында, барлық 

iргелес, көршi мемлекеттермен бейбiтшiлiк сүйгiш саясатын жүргiзедi. 

Тәуелсiз егемендi ел ретiнде Қазақстан Республикасының ең басты алға 

қойған мiндетi, оның ұлттық қауiпсiздiгiн нығайту. 

Мемлекеттiң кең байтақ жерiне, қазбалы байлықтарына, қорғаныс 

жүйелерiне, шекараларына көзалартыушылықты болдырмауды қамтамасыз ету 

үшiн сенiмдi азаматтық қорғаныс жүйесi мен қазiргi заманға сай Қарулы 

күштерi болуы керек және барлық уақытта дайын тұру қажет. 

Қазақстанның барлық аудандары әртүрлi табиғи және техногендi 

сипаттағы төтенше жағдайларға бейiм екенiн ескерген жөн, ол үлкен адам 

шығынына әкеп соғады,  қоршаған ортаға, шаруашылық жүргiзетiн нысандарға, 

елiмiздiң экономикасына үлкен нұқсанын тигiзедi,  өнеркәсiптiң, көлiктiң және 

химиялық, радиациялық жарылыс, өрт қауiп бар нысандарда iрi аварияның, 

апаттың болуына әкеп соғады. Iрi авария, жарылыс, өрт, апат туа қалса, оның 

алдын алуға және оның келтiретiн залалын төмендету үшiн арнайы шаралар 

кешенiн жүргiзу қажет екенiн анықтайды. Бұл мiндеттердi шешу үшiн 

Қазақстан Республикасының Азаматтық қорғаныс ұйымы тағайындалды. 

1997 жылдың 7 мамырында «Азаматтық қорғаныс туралы» Заңы 

қабылданды. Бұл заңда Қазақстанның әрбiр азаматтары, аумақтары, 

шаруашылық жүргiзетiн нысандары бейбiт және соғыс уақыттарындағы төтенше 

жағдайлардан сенiмдi қорғалатындығы туралы және Азаматтық қорғанысының 

негiзгi мiндеттерi, құрылыуы, жұмыс iстеу принциптерi, орталық және 

жергiлiктi атқарушы органдарының мiндеттерi, төтенше жағдай аймағындағы 

азаматтардың құқықтары туралы айтылған. 

 

 

 

Қазақстан Республикасы Азаматтық қорғанысының  

                   ролi мен мiндеттерi 

 

Қазақстан Республикасы азаматтық қорғаныс ұйымы халықты, 

экономиканы және республика аймақтарын осы заманғы зақымдау 

факторларының әсерiнен, сондай-ақ табиғи және техногендiк сипаттағы 

төтенше жағдайлардан қорғау саласындағы ұлттық қауiпсiздiктi қамтамасыз ету 

жөнiндегi жалпы мемлекеттiк шаралар жиынтығының құрамдас бөлiгi болып 

табылады. Азаматтық қорғаныстың ең басты мiндетi халықты, аумақты, 

шаруашылық жүргiзетiн нысандарды бейбiтшiлiк және соғыс уақыттарындағы 

төтенше жағдайлардан қорғау. Азаматтық қорғаныстың орындайтын мiндеттерi 

төмендегiдей негiзгi топтардан тұрады. 

- қазiргi заманғы зақымдау құралдары мен соғыс және бейбiт 

уақыттағы төтенше жағдайлардан халықтың қауiпсiздiгiн қамтамасыз ету; 

- салалар мен ұйымдардың жұмыс тұрақтылығын арттыру; 

- зақымдану ошақтарында және төтенше жағдай аймақтарында құтқару 

және тағы басқа шұғыл жұмыстарды ұйымдастыру мен жүргiзу; 

- төтенше жағдайлардың зардаптарын жоюды тез арада ұйымдастыру; 

Азаматтық қорғаныстың барлық мiндеттерi бiр-бiрiмен байланысты және 

халық, аумақ, ұйымдар үшiн нақты болжанған қауiп есебiнен шешiледi. 

 

Азаматтық қорғаныстың ұйымдастырушылық құрлымы 

 

Қазақстан Республикасы Азаматтық қорғанысының ұйымдастырушылық 

құрлымына: 

- азаматтық қорғаныстың басқару органдары; 

- азаматтық қорғаныстың күштерi; 

- азаматтық қорғаныс пен төтенше жағдай қызметтерi; 

- азаматтық қорғаныстың материалдық-техникалық құралдары; 

- азаматтық қорғаныстың жұмылдыру резервтерi жатады. 

 Азаматтық қорғанысқа Қазақстан Республикасының премьер-министiрi 

жалпы басшылық жасайды. Ол Қазақстан Республикасының Азаматтық 

қорғанысының бастығы болып табылады.  

Азаматтық қорғанысқа тiкелей басшылықты Қазақстан Республикасы 

төтенше жағдай жөнiндегi агенттiк жүргiзедi, оның төрағасы Қазақстан 

Республикасының Азаматтық қорғанысының бастығының орынбасары болып 

табылады. 

Жоғарғы оқу орындарында Азаматтық қорғанысқа ректор жалпы 

башылық етедi және азаматтық қорғаныстың бастығы болып табылады. Ол 

Азаматтық қорғаныстың ұйымдастырылуы мен жәй күйiне, оның күштерi мен 

құралдарының құтқару және өзге шұғыл жұмыстарды жүргiзуге тұрақты 

даярлығына, сондай-ақ профессор-оқытушы құрамының, студенттер мен 

қызметкерлердiң тосын жағдайлардағы iс-әрекетке икемдiлiгi үшiн жеке жауап 

бередi. Жоғарғы оқу орныны Азаматтық қорғанысы бастығының бұйрығымен 

АҚ штабы және Азаматтық қорғаныс пен төтенше жағдай қызметтерi құрылады.      

Қазақстан Республикасының Азаматтық қорғаныс бастығының және 

Төтенше жағдай жөнiндегi орталық атқарушы органдарының шешiмiн барлық 

орталық және жергiлiктi атқарушы органдары, ұйымдар және республиканың 

халқы орындауға мiндеттi болып саналады. 

1-кесте. Ұйымдардағы Азаматтық қорғанысының принциптiк схемасы. 

 

 

 

 

Негiзгi нормалар      АҚ пен ТЖ қызметкерлерiнiң құрамалары  

 

 

 

 

 

 

 

АҚ  

штабы 
АҚ 

бастығы 

АҚ және ТЖ 

қызметтері 

Барлау Құтқару Инженерлі

к 

Байланыс Қоғамдық тәртіпті 

сақтау 

Өрттен қорғау Медицинал

ық 

Авариялық 

техникалық 

Қорғаныс 

ғимараттарына 

қызмет көрсету 

Азаматтық қорғаныс күштерi 

 

Халықты, аумақты және ұйымдарды қорғау, химиялық, радиациалық, 

бактериологиялық зақымдану ошақтарында, төтенше жағдай аумағында құтқару 

және басқа да шұғыл жұмыстарды жүргiзу жөнiндегi Азаматтық қорғаныстың 

мiндеттерiн орындау үшiн соғыс және бейбiт уақыттарында Азаматтық 

қорғаныстың күштерi құрылады. 

Азаматтық қорғаныстың күштерi мыналардан: 

- азаматтық қорғаныстың әскери бөлiмдерiнен; 

- азаматтық қорғаныстың аумақтық және объектiлiк құрамаларынан; 

- азаматтық қорғаныс және төтенше жағдай қызметтерiнiң 

құрамаларынан; 

- республикалық және аумақтық жедел-құтқару отрядтарынан тұрады. 

Бейбiт уақытта азаматтық қорғаныс күштерi төтенше жағдайлардың 

алдын алу және оны жою жөнiндегi Мемлекеттiк жүйелердiң құрамдас бөлiгi 

болып саналады және Қазақстан Республикасының авариялық-құтқару 

қызметiне кiредi, оның құрамы “Төтенше жағдайлардың алдын алу және оны 

жою жөнiндегi Мемлекеттiк жүйелер туралы” Қазақстан Республикасы 

Үкiметiнiң қаулысымен анықталады. 

Азаматтық қорғаныс күштерi мынадай құрамаларға бөлiнедi: 

Дайындығы жоғары құрама - оған жатады азаматтық қорғаныстың 

толық құрлымындағы әскери бөлiмдер, республикалық және аумақтық жедел-

құтқару отрядтары; 

Тұрақты дайын тұратын құрама - оған жатады резервтегi әскери 

бөлiмдер және азаматтық қорғаныс бөлiмшелерi, азаматтық қорғаныстың 

аумақтық және объектiлiк құрамалары жатады. 

Қазақстан Республикасының Қарулы күштерi бас штабының директивтi 

құжаттарына сәйкес қажет болған жағдайда, Азаматтық қорғаныс күштерi 

жергiлiктi және аумақты қорғаныстың жекелеген мiндеттерiн орындау үшiн 

тартылуы мүмкiн. 

Азаматтық қорғаныс күштерiн пайдаланудың негiзгi принциптерi: 

 - мiндеттердi орындауға арналған жоғары дәрежелi            дайындық 

күштерiн қолдау; 

          -  қысқа мерзiм iшiнде мiндеттердi шешу үшiн күш пен           құралдарды 

барынша толық және нәтижелi пайдалану; 

          -  құтқару және басқа да шұғыл жұмыстарды жүргiзуде әдiс пен тәсiлдердi 

қолдану, қысқа мерзiмге сәйкес келетiн және оларды барынша тез және сапалы 

орындау; 

          - күштердiң iс-қимылын жан-жақты қамтамасыз ету, бөлiмдер мен 

құрамалардың әскери және жұмыс iстеу қабiлеттiлiгiн, олардың алға қойған 

Тамақтандыру 

мен сауда 
РҚ және ХҚҚ 

Тағы басқалар 

мiндеттерiн шешу, дайындығын тез қалпына келтiру және қолдау болып 

табылады. 

Iрi көлемдi төтенше жағдай ауданында құтқару және басқада шұғыл 

жұмыстарын жүргiзу кезiнде Қазақстан Республикасы Үкiметiнiң шешiмi 

бойынша Қорғаныс министрлiгiнiң бөлiмдерi мен бөлiмшелерi, ведомстволық 

мамандандырылған авариялық-құтқару, авариялық-қалпына келтiру, соның 

iшiнде әскериленген және басқа да құрамаларына бөлiну мүмкiн, күш пен 

құралдардың жалпы тобынының құрамына енедi, азаматтық қорғаныс 

күштерiмен әрекеттесе отырып құтқару жұмыстарын орындауда жедел 

басшылық жасайды. 

 

               Азаматтық қорғаныстың құрамалары  

 

Азаматтық қорғаныстың күштерiнiң негiзiн азаматтық қорғаныстың 

құрамалары құрайды. 

Азаматтық қорғаныс құрамалары төтенше жағдай қауiп-қатерi туған 

жағдайда құтқару және басқада шұғыл жұмыстар жүргiзу, соғыс және бейбiт 

уақыттарында қазiргi заманғы зақымдау құралдарының зардаптарын жою үшiн 

арналған. Олар аумақтық-өндiрiстiк принциптерi бойынша облыстарда, 

қалаларда аудандарда және меншiк түрiне қарамастан ұйымдарда, тұрған жерi 

бойынша құрылады. 

Азаматтық қорғаныс құрамалары аумақтық және объектiлiк болып 

бөлiнедi. 

Азаматтық қорғаныстың аумақтық құрамалары маңызды аймақтарда 

ерекше мiндеттер мен жұмыстарды жүргiзу үшiн тағайындалған. Олар 

әкiмдердiң, азаматтық қорғаныс бастықтарының шешеiмдерiмен облыстарда, 

аудандарда, қалаларда құрылады. 

Азаматтық қорғаныстың объектiлiк құрамалары тiкелей объектiлердiң 

өзiнде жұмыс жүргiзу үшiн арналған, бiрақ объектiден тыс жерлерде құтқару 

және тағы басқа шұғыл жұмыстар жүргiзу үшiн пайдалану мүмкiн. 

Қазақстан Республикасының жер сiлкiнiсiне ұшырайтын аймақтары үшiн 

азаматтық қорғаныс құрамалары 10 адамға 1 құтқарушы, су тасқынына, өртке, 

өнеркәсiптiк аймақтар үшiн 15 адамға 1 құтқарушы, басқа аймақтарда 

азаматтық қорғаныс бастығының шешуi бойынша дайындайды. 

Азаматтық қорғаныс құрамасына 1,2,3 топтағы мүгедектер мен аяғы 

ауыр әйелдер, 8 жасқа дейiн баласы бар әйелдердi қоспағанда, еңбекке қабiлетi 

бар ер адамдар мен әйелдер, ал соғыс уақытында қолында әскери мiндеттi 

куәлiгi бар және медициналық бiлiмi бар адамдар алынады.  

  

       Азаматтық қорғаныс және төтенше жағдайлар   

                             қызметтерi 

 

Азаматтық қорғаныс пен төтенше жағдайлар қызметтерi соғыс және 

бейбiт уақыттарында  Азаматтық қорғаныстың арнайы шараларын орындау, 

халықты төтенше жағдайлар зардаптарынан, қазiргi заманғы зақымдау 

құралдарының зардаптарынан қорғау үшiн тағайындалған. 

Азаматтық қорғаныс пен төтенше жағдай қызметтерi республикалық, 

облыстық, аудандық, қалалық деңгейлерде, сондай-ақ ұйымдарда да құрыла 

алады. Азаматтық қорғаныс пен төтенше жағдай ұйымының 15 қызметi бар. 

1). Инженерлiк қызметi. 

Азаматтық қорғаныс пен төтенше жағдайлар ұйымының инженерлiк 

қызметi Азаматтық қорғаныстың шараларын инженерлiк қамтамасыз ету 

мақсатында құрылады. 

2). Медициналық қызметтерi. 

Азаматтық қорғаныс және төтенше жағдай қызметтерiнiң медициналық 

қызметi Азаматтық қорғаныс шараларын медициналық қамтамасыз ету, зардап 

шеккендерге медициналық көмек көрсету мақсатында құрылады. 

3). Өртке қарсы қызметi. 

Азаматтық қорғаныс және төтенше жағдайлар қызметтерiнiң өртке қарсы 

қызметi адамдардың денсаулығы мен өмiрiн сақтау, меншiктi және қоршаған 

ортаны қорғау, Азаматтық қорғаныс шараларының өрт қауiпсiздiгiн қамтамасыз 

ету мақсатында құрылады. 

4). Жанар-жағар май материалдарымен қамтамасыз ету қызметi. 

Азаматтық қорғаныс пен төтенше жағдайлар қызметтерiнiң жанар-жағар 

май материалдарымен қамтамасыз ету қызметi Азаматтық қорғаныс шараларын 

орындау кезiнде, Азаматтық қорғаныс күштерiн, Азаматтық қорғаныс және 

төтенше жағдайлар қызметтерiнiң құрамаларын, халықты отынмен және жанар-

жағар май материалдарымен қамтамасыз ету мақсатында құрылады. 

5). Жол және көпiр қызметi. 

Азаматтық қорғаныс пен төтенше жағдайлардың жол және көпiр 

қызметтерi төтенше жағдай туындаған, қазiргi заманғы зақымдану құралдарын 

пайдаланған кезде Азаматтық қорғаныс шараларын жүргiзуде жол-көпiрдi 

жоспарлау және ұйымдастыру үшiн тағайындалған. 

6). Жануарлар мен өсiмдiктердi қорғау қызметi. 

Азаматтық қорғаныс пен төтенше жағдайлардың жануарлар мен 

өсiмдiктердi қорғау қызметi жануарлар мен өсiмдiктердi қорғау, ауыл- 

шаруашылығы мен мал шаруашылығының өндiрiстiк өнiмдерiн, су көздерiн 

қорғау жөнiндегi Азаматтық қорғаныс шараларын орындау мақсатында 

құрылады. 

7). Ақпараттық қызметi. 

Азаматтық қорғаныс пен төтенше жағдайдың ақпараттық қызметi 

басқару органдары мен халықты Азаматтық қорғаныстың мiндеттерiн орындау 

мүддесiнде уақтында және дұрыс хабарландыру мақсатында құрылады. 

8). Хабарлау және байланыс қызметi. 

Азаматтық қорғаныс пен төтенше жағдайлардың хабарлау және 

байланыс қызметтерi Азаматтық қорғаныстың басқару органдарын сенiмдi 

байланыспен, басқару органдары мен халыққа болғалы тұрған төтенше 

жағдайлардың, қазiргi заманғы зақымдану құралдарын қолданудың қауiпi 

туралы уақтында хабарлауды ұйымдастыру мақсатында құрылады. 

9). Қоғамдық тәртiптi қорғау қызметi. 

Азаматтық қорғаныс пен төтенше жағдайлардың қоғамдық тәртiптi 

қорғау қызметi, қоғамдық тәртiптi қорғау, материалдық құнды заттарды, 

төтенше жағдай аймағындағы, зақымдану ошағындағы меншiктiң барлық түрiн 

қорғауды қамтамасыз ету мақсатында құрылады. 

10). Химиялық зақымдалудан қорғау қызметi. 

Азаматтық қорғаныс пен төтенше жағдайдың химиялық қорғау қызметi, 

халықты, аумақты, ұйымдарды химиялық зақымдалудан қорғау, дегазациялау 

жұмыстарын жүргiзу, қатты әсер ететiн улы заттардан зақымданған ошақтарды 

жою мақсатында құрылады. 

11). Радиациялық зақымданудан қорғау қызметi. 

Азаматтық қорғаныс пен төтенше жағдайдың радиациялық 

зақымданудан қорғау қызметi халықты, аумақты, объектiлердi радиациялық 

зақымданудан қорғауды нәтижелi қамтамасыз ету, радиоактивтi зақымдану 

ошақтарын жою жұмыстарын жүргiзу үшiн құрылады. 

12). Азық-түлiкпен қамтамасыз ету қызметi. 

Азаматтық қорғаныс пен төтенше жағдайдың азық-түлiкпен қамтамасыз 

ету қызметi, зардап шеккен халыққа, Азаматтық қорғаныс күштерiнiң жеке 

құрлымын және авариялық-құтқару қызметi құрамаларын азық-түлiкпен, сумен, 

киiммен және олардың тiршiлiгiне қажеттi заттармен қамтамасыз ету 

мақсатында құрылады. 

13).Энергетикалық қызметi. 

Азаматтық қорғаныс пен төтенше жағдайлардың энергетикалық қызметi 

Азаматтық қорғаныстың шараларын энергетикалық қамтамасыз ету үшiн, өте 

маңызды объектiлерде жұмыс тұрақтылығын, адамдардың тыныс-тiршiлiгiн 

қамтамасыз ету мақсатында құрылады. 

14). Техникалық қызметi. 

Азамсаттық қорғаныс пен төтенше жағдайдың техникамен қаматамасыз 

ету қызметi Азаматтық қорғаныстың құрамаларын техникамен, қазiргi заманғы 

жабдықтармен қамтамасыз ету үшiн құрылады. 

15). Көлiк қызметi. 

Азаматтық қорғаныс пен төтенше жағдайдың көлiк қызметi Азаматтық 

қорғанысты көлiкпен қамтамасыз ету мақсатында құрылған.                                                                                                                                      

             

 

 2-тақырып. Бейбiт және соғыс уақытындағы төтенше  

                            жағдайлар 

  

Қазақстан Республикасы мемлекеттiң тұрғындарын, экономиканы, 

қоршаған орта мен ұйымдарды төтенше жағдайлардан қорғауға үлкен көңiл 

бөлген, өйткенi Республикамыздың барлық аймақтары төтенше жағдайға бейiм. 

Сондықтанда 1996 жылдың 5-шiлдесiнде Қазақстан Республикасының “Табиғи 

және техногендi сипаттағы төтенше жағдайлар туралы ” заңын қабылдады. Бұл 

заңның мақсаты табиғи және техногендiк сипаттағы төтенше жағдайлардың 

алдын алу мен оларды жою жөнiнде қоғамдық қатынастарды реттейдi. 

Заңда төтенше жағдайға, дүлей зiлзалаға, аварияға, апатқа анықтама 

берген; Төтенше жағдай ұйымдарының мiндеттерi, төтенше жағдай 

аймақтарындағы халықтың құқықтары мен мiндеттерi белгiленген; жергiлiктi 

өзiн-өзi басқару, мемлекеттiк органдардың өкiлеттiктерi ерекше көрсетiлген; 

төтенше жағдай саласында заңдарды бұзғандар үшiн жауапкершiлiк анықталған. 

Заңда төтенше жағдайға мынадай анықтама берген “Төтенше жағдай дегенiмiз - 

белгiлi бiр аймақта, территорияда орын алған апат, авария, дүлей зiлзала 

нәтижесiнде адамдардың өмiрi мен денсаулығына, қоршаған орта мен 

шаруашылық жүргiзетiн нысандарға, елiмiздiң экономикасына үлкен зиянын 

тигiзу, соның нәтижесiнде тұрғындардың өмiр сүру деңгейiнiң бұзылуы” 

делiнген. 

Авария- технологиялық процестердiң бұзылуы, механизмдер мен 

жабдықтардың iстен шығуы, ғимараттардың құлауы. 

Дүлей зiлзала- тұрғындардың қалыпты тiршiлiгiнiң тұтқиыл 

бұзылуынан, адамдардың өлуiне, ауыл шаруашылығы малдарының шетiнеуiне, 

материалдық құндылықтардың бүлуiне және жойылуына әкеп соғатын табиғи 

құбылыс. 

Апат- бұл тұтқиыл пайда болған әрекет, халықтың тiршiлiк әрекетiнiң 

бұзылуымен, адам өмiрi мен денсаулығына қауiп төндiрумен, едәуiр 

экономикалық немесе экологиялық шығынмен сипатталатын жағдай. 

Апат көлемi мен түрi бойынша бөлiнедi. 

Көлемi бойынша; кiшi, орта, үлкен болады. 

Көлемдi анықтау кезiнде зардап шекендерге немесе ауруханаға 

жатқызатын адамдар санына, апат зардабына ұшыраған аймақ байланысты 

алынады. 

Түрi бойынша;  

-табиғи (табиғаттың немесе дүлей зiлзала әсерiнен). 

-жасанды (антропогендiк, атап айтқанда адам факторы әсерiнен) болады. 

Табиғи апат төмендегше бөлiнедi. 

1. Метеорологиялық (дауыл, циклон, құйын, қуаңшылық, аяз, найзағай, 

табиғи өрттер). 

2. Тектоникалық (жанар таудың атқылауынан болған өрттер, жер 

сiлкiнiсi).  

3. Топологиялық (сел, сырғыма, қар көшкiнi, тастың құлауы, су басу). 

4. Космостық (метеориттердiң және басқа космостық денелердiң құлауы, 

олармен соқтығыс). 

Жасанды апатқа жатады; 

         1. Көлiктiк (космостық, авиациялық, автомобильдiк, теңiз, өзен, 

темiр жол). 

         2. Өндiрiстiк (радиациялық, механикалық, химиялық, термиялық). 

 3. Спецификалық (бактериологиялық, эпидемиялық). 

         4. Әлеуметтiк (соғыс, аштық, қоғамдық және ұлттық тәртiпсiздiк, 

терроризм, маскүнемдiк, нашақорлық). 

Әрбiр апат зақымдау ерекшелiгiне тән ошақ құруға алып келедi, ал әрбiр 

ошақ бұл төтенше жағдай болып табылады. 

Төтенше жағдайлар үш негiзгi белгiлерi бойынша жiктеледi; 

       1. Пайда болу саласы бойынша. 

               2. Ведомствалық қатыстылығы бойынша. 

               3. Аймақтық таралуы бойынша. 

Пайда болу саласы бойынша төтенше жағдай; 

- табиғи; 

- техногендiк; 

- жанжалды болып бөлiнедi. 

Табиғи төтенше жағдай - табиғаттың құбылыстарының әсерiнен пайда 

болады.  

Табиғи төтенше жағдайларға: 

- геофизикалық қауiптi құбылыстар (жер сiлкiнiсi, вулкандардың 

атқылауы); 

- геологиялық қауiптi құбылыстар (көшкiндер, сел, сырғыма, тастың 

құлауы); 

- Метеорологиялық және агрометеорологиялық қауiптi құбылыстар 

(дауыл, құйын, аяз ж.т.б.); 

- Теңiздiк гидрологиялық құбылыстар (теңiз деңгейiнiң қатты ауытқуы, 

мұздардың еруi ж.т.б.); 

- Гидрологиялық қауiптi құбылыстар (су басу, су тасқыны, грунттi 

сулардың көтерiлуi); 

- Табиғи өрттер (ормандық, далалық, шымтезектiк); 

- Адамдардың жұқпалы ауруға шалдығуы (эпидемиялар); 

- Ауыл-шаруашылық малдарының жұқпалы ауруға шалдығуы 

(эпизоотиялар); 

- Ауыл-шаруашылық өсiмдiктерiнiң зиянкестерi мен ауруларының 

көбеюi (эпифитотиялар) жатады. 

Техногендi сипатты төтенше жағдай - адамның iс-әрекетi нәтижесiнде 

болатын техникалық апаттар, кейде зiлзаланың әсерiнен де болады.   

Техногендi сипатты төтенше жағдайларға: 

- өндiрiстiк (завод, фабрика, кәсiпорындардағы) авариялар; 

- транспорттық (автомобильдердiң, поездардың, кемелердiң, 

ұшақтардың әсерiнен болатын) авариялар; 

- өрттер (жарылыстар); 

- қатты әсер ететiн улы заттар тасталу нәтижесiнде болатын авариялар; 

- радиациялық заттардың тасталуы әсерiнен болатын авариялар; 

- электр-энергетика жүйесiндегi болатын авариялар; 

- коммуналдық тiршiлiктi қамтамасыз ету желiлерiндегi авариялар 

және т. б. жатады. 

Жанжалды сипатты төтенше жағдайлар- адамдардың қақтығысуы, 

жанжалдасуы, өзара келiспеушiлiгi нәтижесiнде пайда болады. Оған: 

          -      қарулы шабуыл; 

          -      террорлық актiлер; 

          -      кейбiр аймақтардағы толқулар; 

          -     соғыс уақыттағы әскери әрекеттер (қазiргi заманғы зақымдау 

құралдарын қолдану) жатады. 

Ведмстволы қатыстығы бойынша төтенше жағдайлар мыналарға 

бөлiнедi. 

- құрлыста; 

- өндiрiсте; 

- халыққа үй-жайлық және коммуналды қызмет көрсету саласында; 

- көлiкте; 

- ауыл-шаруашылығында; 

Аумақтық таралуы бойынша төтенше жағдайлар мынадай топтарға 

бөлiнедi: 

- объектiлiк; 

- жергiлiктi; 

- аймақты; 

- кең ауқымды. 

 

3-тақырып. Халықты жер сiлкiнiсi кезiнде қорғау 

 

Жер сiлкiнiсi- бұл жер қыртысында немесе мантияның үстiнгi 

қабатында кенеттен болған қозғалыс пен жарылыс нәтижесiнде пайда болған 

және елеулi ауытқу түрiнде үлкен қашықтыққа таралатын жер астының дүмпуi 

мен жер астының қозғалысы. 

Жер сiлкiнiсiнiң 4 түрi бар. 

1.Тектоникалық жер сiлiкiнiсi, ол жер бедерлерiнiң қақтығысуы, 

қозғалысы әсерiнен болады. 

2. Вулкандық жер сiлкiнiсi, ол вулкандардың атқылауы нәтижесiнен 

пайда болады. 

 3. Обвалдi жер сiлкiнiсi, ол таудың қозғалуы, құлауы, жердiң опырылу 

нәтижесiнде болады. 

 4. Техногендi жер сiлкiнiсi, ол адамдардың iс-әрекетi нәтижесiнде, 

мысалы мұнай, газ шығару, жер асты су қоймаларын жасау, жер асты 

жарылысын жасау нәтижесiнде пайда болады. 

Қазақстан Республикасында тектоникалық және техногендiк жер 

сiлкiнiсi кездеседi. Жер сiлкiнiсiнiң тектоникалық қозғалысын тудыратын жер 

сiлкiнiсi өте жойқын болып келедi. 

Қазақстанда жер сiлкiнiсiнiң магнитудасын П.Рихтер бағамы бойынша, 

ал жиелiгiн анықтау үшiн MSK-64 12-баллды халықаралық шкала 

пайдаланылады. Ол төмендегi көрсеткiштермен сипатталады; 

1 балл- мүлдем байқалмайтын жер сiлкiнiсi; 

2 балл- дiрiлдi жоғары қабатта тұратын кейбiр сезiмтал адамдар ғана 

сезедi; 

3 балл- дүмпудi азғана адамдар бiледi, терезе дiрiлдеп, iлме шамдар 

теңселедi; 

4 балл- дүмпудi ғимарат iшiндегi адамдардың барлығы сезедi, ыдыс-аяқ 

сылдырлайды; 

5 балл – дүмпудi барлық адам сезедi, ұйқтап жатқан адамдар ойянады, 

iлулi тұрған заттар шайқалады; 

6 балл- дiрiл жүруге кедергi келтiредi, ғимараттар теңселедi, сөрелерден 

ыдыс-аяқ құлайды; 

7 балл- адамдарды үрей билейдi, дiрiл жүруге кедергi келтiредi, жиһаз 

құлайды, көптеген ғимараттардың қабырғаларында жарықшақ пайда болады, 

ғимараттар зақымдалады, блоктар, панельдер, каркастар арасындағы қиылыстар 

жарылады. 

8 балл- адамдар өзiн-өзi әрең ұстайды, беткейдегi топырақта жарықшақ 

пайда болады, ғимараттар қатты зақымдалады, қабырғалар мен қоршаулар 

қирайды; 

9 балл – адамдар қозғала алмайды, топырақ бетi жарылады, ғимараттар 

жаппай зақымдалады; 

10 балл- ғимараттар толық қирайды; 

11 балл – апат; 

12 балл- жер бедерiнiң (ландшафтың) қатты өзгерiсi. 

Жиелiгi 7 және 10 балды жер сiлкiнiсi күштi, ал 10 балдан жоғары жер 

сiлкiнiсi қиратушы немесе апатты жер сiлкiнiсi деп атайды. 

Жер шарында жылына 100 000 астам жер тербелiсi тiркеледi, оның 400- 

дейi Қазақстанда болады. 

Жер сiлкiнiсiнiң 90%-ы Тынық мұхит белдеуiнде, 5- 6%-ы Жерорта 

теңiзi, Азиялық белдеуде, яғни Түкия, Иран, Индияда, 4-5 % қалған жерлерде 

кездеседi. 

Қазақстан Республикасында 450 мың шаршы км аймақта жер сiлкiнiсiнiң 

қаупi бар. Онда өнеркәсәптiң 40% шоғырланған, 27 қала, 400 астам елдi мекен 

орналасқан, республикамздың халқының 40 % тұрады. 

Шығыс Қазақстан, Алматы, Тараз, Оңтүстiк Қазақстан, Қызылорда, 

Маңғыстау облстары Қазақстанда сейсмоқауiптi аймақта орналасқан. 

Халықтың жер сiлкiнiсi кезiндегi iс-әрекеттерi. 

Жер сiлкiнiсi кезiнде ғимарат iшiндегi кез келген адам тiрi қалу 

мүмкiндiгiн арттыру, жарақаттан сақтану үшiн дүмпудi күте тұруға болатын, 

салыстырмалы қауiпсiз орынды бiлуге тиiс, ал дүмпу аяқталғаннан кейiн 

ғимараттан тез шығып кету керек. Қауiпсiз аймақтар тұтас iшкi қабырғалардың 

ойықтары, қабырғалардың бұрыштары, есiктiң жақтауының ортасы, мықты 

үстел, бел ағаш өтетiн жер болып табылады (1-сурет).  

Спитактағы жер сiлкiнiсi кезiнде (07.12.88ж.) ванна iшiнде 6 адам тiрi 

қалған. 

Жер сiлкiнiсi кезiндегi қауiптi орындардың қатарына iшкi және сыртқы 

қабырғалардың шыныланған ойықтары, терезенiң алды, соңғы қабаттағы шеткi 

бөлмелер, лифтiлер, баспалдақ және балкон жатады. 

Жер сiлкiнiсiнiң ұзақтығы орташа болса 2-5 секунд, ал қатты тербелiсте 

25-90 секундқа созылады.  

Егер сiз ғимараттың 1 қабатында болсаңыз, одан шыққыңыз келсе, 

дабырасыз жылдам қимылдап, терезенi, балконды пайдалануға болады. 

Ғимараттың жоғары қабатындағы адамдар дүмпу кезiнде бастарын қолға 

түскен затпен, түк болмаса қолымен жауып салыстырмалы қауiпсiз жерде дүмпу 

бiткенше тоса тұру керек, содан кейiн ғимараттан шығу үшiн арқаны негiзгi 

қабырғаға тiрей отырып шығу керек. 

Егер жер сiлкiнiс кезiнде көшеде болсаңыз ашық алаңқай жерге барған 

дұрыс, ал қоғамдық көлiкте болсаңыз жүргiзушi көлiктi дүмпу аяқталғанша 

тоқтату керек, содан соң көлiктен сабыр сақтап, үрей туғызбай, аурулар мен 

мүгедектерге, қарт адамдарға, балаларға көмектесiп далаға шығу керек.  

Қатты жер сiлкiнiсiнен кейiн зардап шегушiге алғашқы медициналық 

көмек көрсетiп, балалардың, қарттардың қауiпсiздiгiне назар аудару керек, 

ғимаратқа кiрерде баспалдақтың, қабырғаның қауiпсiздiгiне назар аудару керек. 

Зақымдалған үйiндiнi ашыуға және құтқару жұмыстарына көмектесiңiз. 

 Қазақстан Республикасының Министiрлер Кабинетiнiң “Төтенше 

жағдайларды ескерту және iс-әрекеттер бойынша халық пен мамандарды оқыту 

жүйесiн құру жөнiндегi шаралар туралы” 1993 жыл 

дың 30 қыркүйектегi № 969 қаулысында сейсмоқауiптi аймақта орналасқан 

барлық объектiлерде, ұйымдар мен кәсiпорындарда тоқсан сайын 

сейсможаттығу өткiзу белгiленген. 

 

 

      4-тақырып. Халықты сел, қар көшкiнi кезiнде қорғау 

 

Сел- тау өзендерiнiң арналарында секундына 3-5 метр жылдамдықпен 

биiктiгi 10-20 метрге дейiн жекелеген толқындармен қозғалатын, су мен үгiлген  

заттар қоспасы, ол салмағы 300 тонна тастың өзiн оңай жылжытып әкетедi. 

Селдiң өзен арналарындағы үлкен еңiстiң болуынан, борпылдақ топырақ 

бөлшектерiнiң көптiгiнен, ұзақ нөсерден, қар мен мұздықтардың тез еруiнен, 

ауа- райынан, биiк таудағы өзендердiң бұзылуынан пайда болады. 

Республикамызда 300 астам белсендi сел бассейiндерi бар.  

Iле, Жоңғар, Талас Алатауының жоталарында, сондай-ақ Қаратай, 

Кетмен,Тарбағатай тауларындағы өзендер Қазақстанда сел қауiптi аудандар 

болып табылады. 

 

Сел қаупiнiң белгiлерi: 
- сел қаупi күштi аудандарда қатты нөсердiң ұзақ жаууы; 

-  биiктегi сел қаупi бар арнадан гуiлдiң естiлуi; 

- сел айдаған тастың соққысынан топырақтың дiрiлдеуi; 

- сел толқындарының соққысынан шаңдақ бұлттың пайда болуы; 

  - судың қатты лайлануын сипаттайтын сел алдындағы тасқынның пайда 

болуы (2-сурет). 

 

Сел қаупi бар ауданда болған кезiндегi қауiпсiздiк шаралары. 

 

1. Сел қаупi бар биiк тауда қатты нөсер жауа бастаса жылдам кетiңiз; 

2.  Сел тасқынына 50-70 м артық жақындамаңыз; 

3. Сел арналарымен жүрген кезде адамдардың ара қашықтықтары кем 

дегенде 20-30 м болуы тиiс; 

4. Сел қаупi бар арналардың, өзен бөгеттерiнiң жанына дем алуға 

тоқтамаңыз, шатырлы лагерь құрмаңыз; 

5. Селдiң жүретiнiн сезгеннен кейiн арнадан қашығырақ кетiп, тау 

беткейi бойынша мүмкiндiгiнше жоғары көтерiлiңiз.  

 Қар көшкiнi- бұл қар массасының тау беткейi бойынша төмен қарай 

жылдам ығысуы. 

 Қазақстанда қар қалың көп жауатын Батыс Тянь-Шань, Алтай, Iле 

Алатауы мен Жоңғар Алатауының жоталары қар көшкiнiне қауiптi. 

Қар көшкiнi болатын ең қауiптi кезең қараша-сәуiр, биiк тауда қазан-

мамыр айларын болады.   

Қар көшкiнiне тап болған кездегi өзiн-өзi құтқару әдiстерi: 

- көшкiн сырғыған жағдайда жүктердi лақтырып тастап, бiрiншi кезекте 

мұз ұрғыштан, қапшықтан, шаңғы мен таяқтан босаныңыз; 

- көшкiн шетiне шығуға талпынып, негiзгi қар массасын өзiңiзден өткiзiп 

жiберiңiз; 

- шаң тәрiздес көшкiнге тап болған жағдайда, одан тұншығып қалмас 

үшiн ауыз бен мұрынды бас киiммен жабу керек; 

- қолдан келген барлық әдiспен үстiңгi бетте қалуға ұмтылыңыз; 

Егер көшкiн басыңыздан жоғары басып қалса, ол тоқтағанға дейiн тiзенi 

iшке бүгiп, басты қозғалту арқылы демалу үшiн беттiң төңiрегiнен үлкен 

кеңiстiк жасауға тырысыңыз. Көшкiннiң астында қалған жағдайда айқайлауға 

болмайды, тек сабыр сақтап, ұйқымен күресу керек. Құтқарушылардың қадамы 

бiлiнген жағжайда ғана белгi берiңiз . 

Құтқарушылардың iс-әрекетi: 

- зардап шегушiнi қазып алғанан кейiн, бiрден жүректiң соғысы мен 

құрсақтың қысылу дәрежесiн тексеру керек; 

- ауыз бен мұрындағы қарды кетiрiп “ауызға ауыз” немесе ”мұрынға 

ауыз” әдiсiмен жасанды тыныс алдыру керек; 

- зардап шегушiнi ұйқтау қапшығына салып, қыздырғыш немесе ыдысқа 

құйылған ыстық су басу арқылы жылыту керек; 

- егер адам есiн жиса, оған қантты шай немесе кофе беру керек. 

 

5-тақырып. Халықты дауыл, қар басу, найзағай кезiнде   

                                    қорғау 

 

Дауыл- жойқын күшi бар және едәуiр созылатын, секундына 300 метр 

жылдамдықпен соғатын жел. 

Дауылдың пайда болуына ауа айналымының ерекше жағдайы, 

атмосферадағы тепе-теңдiктiң өте жоғары жылдамдықпен аяқ астынан бұзылуы 

әсер етедi. 

Дауыл үлкен бүлiншiлiкке ұшыратып, адам құрбандықтарына алып 

келедi, малдар қырылып, материалдық залал келтiредi. 

Жылдамдығы секундына 40 метр күштi дауыл 1998 жылдың 18 сәуiрiнде 

Шығыс Қазақстан облысында болды. Байланыс пен электр беру желiлерi үзiлiп, 

үйдiң шатырларын ұшырып әкеттi. 11 ауданның үстiнен өткен бұл дауыл 360 

млн. теңгеге залал келтiрiп, екi адам қаза тапты. 

Дауыл жақындағаны туралы хабар алған бойда мыналарды iстеу керек 

(3-сурет). 

1.   Панахананы, жертөленi әзiрлеу; 

2.   Есiктi, терезенi, шатырдағы желдеткiштi нығыздап жабу; 

3. Есiк, терезенiң жел соғатын жағын ғимараттың iшкi қысымының тепе-

теңдiгiн сақтау үшiн ашып қалдырып сол қалпында бекiту; 

4.     Ауладағы заттарды бекiту немесе iшке кiргiзу; 

5. Өндiрiсте барлық сыртқы жұмыстарды тоқтату, қондырғыларды 

бекiту; 

6. Ауылды жерлерде фермалардағы мал үшiн жемнiң, судың қорын 

даярлау. 

 

Халықтың дауыл кезiндегi iс-әрекеттерi; 

 

- бұқаралық ақпарат құралдарын ұдайы тыңдау; 

- ғимарат iшiндегi шыны сынықтарынан сақтанған жөн; 

- далада қалған жағдайда етпетiнен жерге жату керек, егер жақын жерде 

арық, шұңқыр болса соған жатуға болады. 

- орманда болған кезде ең жақсысы ашық орынға шығу; 

- дауыл кезiнде жалғыз тұрған ағашқа, электр беру желiлерiне 

жақындамаңыз; 

- дауыл кезiнде үйден тек ерекше жағдайда ғана бiрнеше адам болып 

шығыңыз. 

Қар басу- бiрнеше тәулiк бойы жауатын қалың қардың әсерiнен пайда 

болады. Соның салдарынан тiршiлiктiң қалыпты арнасы бұзылып, кейде адам 

құрбандықтарына, малдың шетiнеуiне және материалдық құндылықтардың 

жойылуына алып келедi. 

1970-1987 жылдары Қазақстан аумағында 600 күштi қар басу тiркелдi. 

1986 жылы 7 желтоқсанда Ащысайда 10 сағаттың iшiнде 133 мм қар 

жауды. 

Қардың қатты жаууы Шығыс Қазақстан облысында жие байқалады. Улба 

өзенiнiң сағасында биiктiгi 2000 метрден асатын Қазақстанның “қар полюсi” 

жатыр, мұнда қар жамылғысының биiктiгi 8 метрге жетедi. 

Қар басу, қарлы боран жайлы хабар алған бойда жолдың, ғимараттың 

жел соғатын жағынан қар қалқандары мен тосқауылдары орнатылады. 

Найзағай- адам үшiн өте қауiптi, сонымен қатар ол аварияға, өртке алып 

келуi мүмкiн табиғи құбылыс. 

Найзағай жақындаған кездегi сақтық шаралар: 

1. Егер сiз найзағай болардың алдында қала сыртында болсаңыз, алдын 

ала тоқтап қауiпсiз орынды iздеңiз; 

2. Таулы жерде найзағай болардың алдында биiктен, жотадан, төбеден 

төмен түсу керек. 

3. Ашық алаңда найзағайдан жасырыну үшiн құрғақ шұңқыр мен жыраға 

паналауға болады. 

4. Барлық металды заттарды адамдардан 15-20 метр қашықтыққа қою 

керек. 

5. Отырар алдында топырақ үстiне полиэтилен, киiм төсеңiз.    

6-тақырып. Халықты химиялық қауiптi кәсiпорындарда      

              авария болған кезде қорғау шаралары 

 

Өнеркәсiптiң дамуы технологиялық процестерге әртүрлi химиялық 

өнiмдердiң барған сайын қолдануын қажет етiп отыр. Өнеркәсiптерде химиялық 

қатты әсер ететiн улы заттарды қолданады. 

Қазақстан Республикасында химиялық қауiптi 450 астам нысандар 

орналасқан. Химия, қағаз, түстi және қара металлургия, тоқыма, қорғаныс, 

мұнай, минералды тыңайтқыштар, тұрғын үй коммуналды шаруашылығы ж.т.б. 

өнеркәсiптерде қатты әсер ететiн улы заттардың қоры жинақталған.   

Қатты әсер ететiн улы заттар шығаратын, сақтайтын немесе 

пайдаланатын шаруашылық объектiлерi химиялық қауiптi объектiлер деп 

аталады, олардың зақымдалуы немесе бүлiнiуi адамдардың, хайуанаттар мен 

өсiмдiктердiң, қоршаған ортаның жаппай улануына алып келедi.  

Қатты әсер ететiн улы заттарды жабық ыдыстарда өзiнiң газ қысымымен 

сақтайды. Ыдыс қирағаннан кейiн сұйық заттағы қысым атмосфера қысымына 

дейiн төмендейдi, қатты әсер ететiн улы заттар қайнайды және атмосфераға газ 

немесе бу түрiнде бөлiнедi. Олар зақымдану ошағын құра отыра үлкен 

қашықтыққа таралады. Бейбiт уақытта химиялық қауiптi нысандарды авария 

қондырғының жұмыс iстемеуiнен, қызметкерлердiң қатесiнен, пайдалану 

тәртiбiнiң бұзылуынан пайда болады. Ал соғыс уақыттары қарсылас жаққа 

химиялық қару қолдану немесе химиялық қауiптi нысандарды жару 

нәтижесiнде қатты әсер ететiн улы заттармен улану болады. 

Қатты әсер ететiн улы заттар өзiнiң қасиеттерiне байланысты 

төмендегiдей топтарға бөлiнедi; 

1. Тұншықтырғыш әсерi басым заттар; 

2. Жалпы улылық әсерi басым заттар; 

3. Тұншықтырғыш және жалпы улылығы әсерi  

    басым заттар; 

4. Нейротропты улы заттар; 

5. Тұншықтырғыш және нейротроптық әсерi бар; 

6. Метаболдық улы заттар; 

7. Зат алмасуды бұзатын улы заттар; 

 

Тұншықтырғыш әсерi басым заттарға  улы қосылыстар хлор, фосген 

жатады, олар тыныс алу мүшелерi арқылы организмдi зақымдайды. 

Зақымданудың бүкiл процесi шартты түрде 4 кезеңге бөлiнедi; затпен байланыс 

кезеңi, жасырын кезеңi, өкпенiң улануынан қабыну кезеңi, асқыну кезеңi. Әр 

кезеңнiң ұзақтығы қатты әсер ететiн улы заттардың улылық ерекшелiгi мен 

экспозициялық дозаның көлемiмен анықталады. Кейде жинақталған бiрқатар 

улы заттардың буының әсерiнен терiнiң ашық жерлерi, кiлегейлi жоғарғы тыныс 

алу жолдары мен өкпенiң қабынуынан адамның қаза болу мүмкiн. 

Жалпы улылық әсерi басым заттарға  энергетикалық алмасудың күрт 

бұзылуын тудыруға қабiлеттi, ауыр жағдайларда зақымданушының қаза 

болуына себеп болатын қосылыстар, яғни көмiртегi тотығы, цианды сутегi және 

басқалар жатады. 



 20 

Тұншықтырғыш және жалпы улылық әсерi бар заттарға тыныс алу 

кезiнде өкпенi қабындыруға, ал сiңу кезiнде энергетикалық алмасуды бұзуға 

қабiлеттi азот қышқылы, азот тотығы, күкiрттiң қос тотығы, фторлы сутегi және 

т. б. жатады. Осы топтың көптеген қосылыстары күштi күйдiргiштiк қасиетi бар 

және алғашқы көмек көрсетудi қиындатады. 

Нейтропты улы заттарға жүйкенi реттеу механизмiн және жүйкенiң 

қалыпты жұмысын бұзатын тетраэтилқорғасын, күкiрттi көмiртегi, 

фосфорорганикалық қосылыстар және т. басқалар жатады.  

Тұншықтырғыштық және нейтроптық әсерi бар заттар тыныс алу 

кезiнде өкпенi умен қабындару мен соның салдарынан жүйке жүйесiн қатты 

зақымдайтын қосылыстар аммиак, гептил, гидразин және басқалар жатады. 

Метаболдық уларға организмдегi заттардың метаболизмнiң 

процестерiне араласатын улы қосылыстар этилен тотығы, дихлорэтан және 

басқалар жатады. 

Зат алмасуды бұзатын заттарға галогенденген ароматты 

көмiрсутегiлердiң тобына жататын улы қосылыстар диоксин, полихлорланған 

бензофуран және басқалар жатады. Осы заттар өкпе, ас қорыту жолы мен терi 

ұлпаларына әсер ете отырып, ұзақ созылатын ауру тудырады, зат алмасу 

процесiн бұзып ақырында адамда өлiмге ұшыратуы мүмкiн. 

Ең көп таралған қатты әсер ететiн улы заттарға хлор, аммиак, көмiртегi 

тотығы жатады. 

Хлор (CI2) - қатты тiтiркендiргiш исi бар, қоңыр-жасыл түстi газ, ауада 

2,5 есе ауыр. 

Ерекшелiгi- хлор аласа жерлерде, жер төлелерде, тоннельдерде, 

құдықтарда жасыл түстi тұман болып жинақталады. Барлық химиялық 

элеметтермен дерлiк қосылыс түзедi. 

Хлорды органикалық қосылыстар шығаруға, матаны ағартуға, ауыз суды 

залалсыздандыруға қолданады. 

Организмге әсерi. Хлор буы тыныс алу мүшелерiн, көз бен терiнi қатты 

тiтiркендiредi. Ұзақ уақын бойы хлормен тыныс алғанда өкпенi қабындырып 

қиын жағдайға душар етедi.  

Улану белгiлерi. Кеуденiң шаншып ауруы, көзден жас ағу, құрғақ жөтел, 

құсқысы келу, ентiгу. Жоғары концентрациялы хлор әсер еткенде зардап 

шегушi тұншығып, бетi көгередi, қашуға ұмтылады, алайда құлап есiнен 

айрылады. 

Қорғану құралдары. Тыныс мүшелерi мен көздi азаматтық сүзгiлi 

газқағарлар қорғайды. Газқағар жоқ жағдайда мақта-мата таңғышын 2% ас 

содасы қосылған суға ылғалдап пайдалануға болады. 

Алғашқы дәрiгерлiк көмек көрсету. Зардап шегушiнi жедел таза ауаға 

алып шығып, су буымен демалдыру керек. Ауыр клиникалық жағдайда 

оттегiмен дем алдыру қажет. Күлдiреген терiнi 15 минут бойы 2% ас содасы 

қосылған сумен жуу керек. Тыныс алмаған жағдайда “ауызға ауыз үрлеу” 

әдiсiмен қолдан тыныс алдыру керек. Зақымданушының мойын жағын жылы 

киiммен қымтап ыстық сүт немесе шай берiп тыныштықта қалдыру керек. 

Тасымалдаған кезде тек жатқан күйiнде көтеру қажет. Содан кейiн мiндеттi 

түрде ауруханаға жеткiзу керек (4-сурет). 

Аммиак (NH3)-  мүсәтiрге тән қатты иiстi, түссiз газ. Ауада 1,7 есе 

жеңiл. 10% аммиак мүсәтiр спиртi, 18-20% аммиак аммиак суы деп аталады. 

Аммиакты органикалық қосылыстар алу үшiн, тоңазытқыш машиналарының 

қажеттi заты ретiнде пайдаланады, сондай-ақ азотты тұздарды, синил 

қышқылын, несеп нәрiн, тыңайтқышты алуға да қолданады. 

Организмге әсерi. Көзге, тыныс алу органдарына, орталық жүйке 

жүесiне, терi ұлпаларына өте қауiптi. Аммиактың қатты әсерiнен кейiн бiрнеше 

минуттан соң бұлшық еттiң әлсiздiгi, дене құрысу пайда болады. Есту күрт 

төмендейдi, өкпенiң қабынуы мүмкiн. Аммиакпен зақымдану нәтижесiнде 

психикалық және неврологиялық ауытқу ықтымал. Қабақпен көз жанарына күш 

түсiп, кейде көз көрмей қалуы мүмкiн. 

Зақымдау белгiлерi. Тұмау, жөтел, дем алудың қиындауы, жүрек 

соғысының жиелеуi. Аммиактың буы сiлекей бездерi мен терi қабатын қатты 

тiтiркендiредi. Дәреттi кешiктiрiп, көмейдiң түйiлуi мен дыбыс сiңiрлерiнiң 

қабыну қаупi пайда болады. Жоғары концентрациялы аммиак буы мен тыныс 

алған кезде жүйке жүйесiне әсер етiп адам талып қалады. Аммиактың өлiмге 

душар ететiн концентрациясы 30 минутта 7 мг/л. тең. 

Қорғаныс құралдары. К- жасыл түстi, И-қызыл түстi, КД-сұр түстi 

маркадағы қорапқа салынған сүзгiштiк өнеркәсiптiк газқағарлар. ГП-5, ГП-7 

сүзгiлi азаматтық газқағарлары. 

Өте жоғары концентрацияларда оқшауланған газқағарлар мен қорғаныс 

киiмiн кию керек.  Газқағар жоқ жағдайда лимон қышқылының ерiтiндiсiне 

шайылған мақта–мата таңғышын пайдалануға болады. 

Алғашқы дәрiгерлiк көмек көрсету. Аммиакпен зақымданған адамады 

жылы киiм кигiзiп таза ауаға шығару керек. 10% ментол мен хлороформ 

ерiтiндiсi бар жылы су буымен дем алдыру керек. Ыстық сүт iшкiзу керек. 

Тұншыққан жағдайда оттегi жiберiп, ал дауыс қуысы бiтелген кезде мойынды 

қымтап, тамаққа қыздырғыш қағаз басу керек. Терi мен кiлегейлi қабықтарды 15 

минут бойы сумен немесе бор қышқылының 2% ерiтiндiсiмен шайған жөн. 

Көзге альбуцидтiң 30% ерiтiндiсiн 2-3 тамшысын тамызып, мұрынға зәйтүн 

майы мен шабдалы майын тамызу керек. Тасымалдаған кезде тек жатқан 

күйiнде көтеру қажет (4-сурет). Содан кейiн ауруқанаға жеткiзу керек. 

Көмiртегi тотығы (CO)- көмiртегiнiң немесе оның қосындысының 

жартылай жануы кезiнде пайда болады. Қан түйiршiктерiнен оттегiнi 

ығыстырады. Оттегi көлемi 18-20%-тен 8%-ке дейiн төмендеуi мүмкiн. 

Көмiртегi тотығы ұлпаларға тiкелей умен әсер етiп, тыныс алуды бұзады. 

Көмiртегi тотығының әсерiн қолқа және демiкпеге ұшыраған, өкпесi, бауыры, 

қан тамырлары ауыратын адамдар тез сезедi. Дем алу тоқтаған бойда адам 

өмiрмен қоштасады. 

Зақымдану белгiлерi. Көмiртегi тотығының әсерiнен маңдай мен шекенiң 

тартылуы сезiлiп, бас қатты айналып ауырады. Құлақ шуылдап, беттiң терiсi 

қызарып күйедi. Тамыр соғысы жиелеп, әлсiздiк билейдi, құстырады. Одан әрi 

әлсiздiк пен бойкүйзелiс пайда болады, адам талықсып, ұйқы басады. 

Қорғаныс құралдары. Сүзгiлi азаматтық газқағарлары пайдаланады. 

Оттегi жоқ жағдайда мысалы өрт кезiнде оқшауланған газқағарлар 

қолданылады. 

Алғашқы дәрiгерлiк көмек көрсету. Зардап шегушiнi өзi қозғалатын 

болсада жатқан күйiнде таза ауаға көтерiп шығару керек. Мүсәтiр спиртiн 

искетiп, жеңiл уланған жағдайда кофе, шай беру керек. Денесiн жылытып, 

аяғына қыздырғыш қағазын басып, тыныштықта қалдыру керек. Содан кейiн 

зақымданушыны стационарға жатқызады. 

7-тақырып. Уландырғыш заттар, химиялық қару 

 

Уландырғыш заттар химиялық қарудың негiзiн құрайды. Соғыс кезiнде 

олардың сұйықтық тамшысы, аэрозоль күйiнде және бу тәрiздi күйге 

ауыстырып қолданады. 

Химиялық қарудың әсерiнен қоршаған орта, адамдар, хайуанаттар мен 

өсiмдiктер әлемi жаппай зақымданып химиялық зақымдану аймағын құрады. 

Улы заттардың зақымдау әрекеттерiнiң белгiлi ерекшелiгi болады. Олар 

қысқа мерзiмнiң iшiнде адамдар мен жануарларды уландырады, сонымен бiрге 

жер үстiндегi қабатты да зақымдайды. 

Уландырғыш заттар тыныс алу мүшелерi арқылы организмге енедi, 

сiлемейлi қабықшалар мен терi арқылы сiңедi де iшкi мүшелердi зақымдайды. 

Уландырғыш заттар организмге кейде сумен, киiммен де енуi мүмкiн. 

Барлық уландырғыш заттар организмге әсер ету сипаты бойынша 

төмендегiше жiктеледi. 

1. Жүйкенi жансыздандыратын уландырғыш заттар, оған улылығы 

ерекше жоғары фосфорорганикалық заттар (ФОЗ) тобы – зарин, зоман, табун. 

V-газы жатады. 

ФОЗ организмге, тыныс алу мүшелерi, жара, кiлегейлi қабық, азқазан-

iшек жолдары арқылы өтедi де жүйке жүйесiн зақымдайды. 

ФОЗ-дың зақымдау әсерi үш дәрежеге бөлiнедi. 

Жеңiл зақымдау дәрежесi  көз қарашығының қысылуы, көру дәрежесiнiң 

төмендеуi, көз бен маңдай төңiрегi сырқырап, кеуде қатты қысып, жүрек 

қысылып, жалпы әлсiздiк байқалады. 

Орташа зақымдау дәрежесi тамырдың тарылуы салдарынан демiкпе 

пайда болып, жүрек айниды, кейде құстырып, iш өтедi. Жүрiс-тұрыстың 

бұзылуы пайда болады. 

Ауыр зақымдау дәрежесi ұстама тәрiздес құрыспа мен сипатталады. 

Тыныс алу тоқтауы мүмкiн, дене көгерiп, дәрет күшейедi. Дененiң құрысуы 30-

40 минутқа дейiн созылады, алғашқы дәрiгерлiк көмек көрсетiлмесе адам қаза 

тадады. 

Алғашқы дәрiгерлiк көмек. Уландырғыш заттармен зақымдану аймағында 

зақымданушыларға газқағар кигiзедi, алдын ала беттi химиялық заттардан 

қорғайтын ИПП-8 жеке пакетiндегi сұйықпен сүрткен жөн. Зақымданудың 

алғашқы белгiсi байқалысымен  шприц-түтiк арқылы антидод егедi, 

зақымдалудың жеңiл түрi байқалса АИ-2 медициналық қобдишадан 2 таблетка, 

ал ауру өршiген жағдайда тағы 1 таблетка бередi. Зақымданушының азқазанын 

тазалайды.Тыныс алу тоқтаған жағдайда қолдан тыныс алдырады. Қолдан 

тыныс алдыру химиялық зақымдану аймағынан тыс жерде жүргiзiлу керек.    

2. Жалпы улағыш әсерi бар уландырғыш заттар- синиль қышқылы, 

хлорциан, фосфорлы және мышьякты сутегi жатады. 

Синиль қышқылымен организм уланған жағдайда ащы бадамның исi 

келiп, ауызда металдың дәмi пайда болады, таңдайдың құрғауы, жүрек айниды, 

құсық пайда болады, басы аурып, жалпы мазасыздық сезiм билейдi. Терi 

бозарып, көздiң қарашығы кеңейедi, жүрiсiнде оғаштық байқалып, есiнен 

таниды. 

Алғашқы дәрiгерлiк көмек көрсету. Зақымданушыға газқағар кигiзедi, 

шлем-масканың астынан амилнитритi бар ампуланы енгiзедi, ауыр зақымданған 

кезде 2-3 минутты үзiлiстен кейiн амилнитриттiң 2-3 ампуласын енгiзу керек. 

Тыныс алу тоқтаған жағдайда қолдан тыныс алдыру керек. Тыныс алу орнына 

түскен жағдайда емдеу мекемесiне апару керек.   

3. Терiнi құрысуына, iрiңдете әсер ететiн уландырғыш заттар тобына- 

иприт, люизит, азотты иприт жатады. 

Иприттiң әсерiн көз тез сезедi. Көз зақымдалғаннан кейiн 2-5 сағаттан 

соң топырақ түскен сияқты түйiлiп, жасаурап, жарық керi әсер етедi. Терiге 3-7 

минуттан кейiн-ақ енедi де 18-24 сағаттан соң терi бөртедi, ал тыныс алу 

мүшелерiне 2-6 сағаттан соң әсер етiп, тамақ құрғап, жөтел пайда болады, даусы 

қырылдайды, бiраздан соң өкпенi қабындырады. Асқазанға енген кезде 20-40 

минуттан соң азқазанның маңайын сырқыратып, жүрек айниды, құстырады, 

ауыз қуысы қанталайды. 

Алғашқы дәрiгерлiк көмек. 

Зақымданушыға газқағар кигiзедi, ИПП-8 жеке пакетi көмегiмен iшiнара 

санитарлық тазалау жүргiзiледi. Егер улы зат көзге түскендiгi туралы күдiк алса, 

онда көздi ағынды сумен қайта-қайта шаю керек. Асқазанды тазалау керек. Терi 

қышыса санитарлық тазалаудан кейiн асептикалық таңғыш қою керек. Содан 

кейiн емдеу мекемесiне жеткiзу керек.   

4.  Тұншықтырғыштық әсерi ететiн уландырғыш заттар тобына- фосген, 

дифоскен жатады. Бұлар қоқыс шөп пен шiрiген алманiкiндей  жағымсыз исiмен 

сипатталады. Организмге тек тыныс алу мүшелерi арқылы өтедi. Уландырғыш 

заттың әсерiнен  ауызға тәттi дәмнiң келуi, тамақтың құрғауы, жөтел, бастың 

айналуы, кеуденiң қысылуы, жалпы әлсiздiк пайда болады. 4-6 сағаттан соң терi 

ұлпалары көгередi, өкпе домбығады. 

Алғашқы дәрiгерлiк көмек. Зақымданушыға газқағар кигiзедi, 

зақымданушыны жылыту, көрпеге орау керек. Зақымданушыны субъективтiк 

жағдайға қарамастан басқа жаққа әкетуге тиым салынады. 

Тұншықтырғыш затармен зақымданған кезде қолдан тыныс алдыруға 

болмайды! 

5. Көздiң жасын ағызып, тiтiркендiре әсер ететiн уландырғыш заттар 

тобына- хлорпикрин, хлорацетофенон, адамсит, CS (си-эс) жатады. 

Олардың әсерiнен көздiң шымшылуы сезiледi, жас қатты ағады, жарық 

әсер етедi, қабақ домбығады. Қатты уланған жағдайда көздiң тiтiркендiредi, 

жоғары тыныс алу жолдарын зақымдайды. 

Тiтiркендiргiш затпен уланған кезде мұрын қуысында қыжыл пайда 

болады, түшкiртедi, жөтел пайда болып, сiлекей ағады. Бұлар организмге 20-60 

секундта әсер етедi. 

Алғашқы дәрiгерлiк көмек. Зақымданушыға газқағар кигiзедi, зақымдану 

аймағынан алып кетуi керек, 2-3 минуттан соң түтiннен қорғайтын қоспамен 

дем алдыру керек. Тез арада емдеу мекемесiне жiберу керек. 

6. Психохимиялық әсер ететiн уландырғыш заттарға- BZ (БИ-ЗЕТ), 

диэтиламид лизергин қышқылы, псилоцибин. 

Бұл улы заттармен зақымданған кезде адамдарда құштарлық, мастану 

көңiл күй пайда болады, кейiн жүрсi бұзылады, бұлшық еттiң әлсiреуi 

байқалады, бұдан кейiн орталық жүйке жүйесiнiң зақымдануы бiлiне бастайды. 

Зақымданудың ауыр түрiнде сана көмескiленiп, адам тұрған жерiн бiлмейдi, 

көзге басқа заттар елестеп, тiл күрмеледi, құлақ шала естидi.  

Алғашқы дәрiгерлiк көмек. Зақымданушыға газқағар кигiзедi, терiнi 

iшiнара санитарлық тазалау керек, азқазанды шайады, тезiрек емдеу мекемесiне 

жеткiзедi. 

Улылық әсерiн анықтау уақытына байланысты жылдам әсер ететiн 

уландырғыш зат (зарин, заман, V-газдар, синиль қышқылы т.б.) және баяу әсер 

ететiн уландырғыш заттарға (иприт, фосген) бөлiнедi.    

       

 

 

8-тақырып. Радиациялық қауiптi нысандарда авария      

                кезiнде халықты қорғау 

 

Геохимиялық процесстердiң нәтижесiнде радиоактивтi элементтер жер 

қыртысында көшiп жүруi, табиғи суларға түсуi, желдету процесстерiне қатысуы 

мүмкiн. Көп жағдайларда уран су бетiне шығып, оны едәуiр қашықтыққа дейiн 

таратады. Барлық табиғи суларда уранның қандайда бiр мөлшерi кездеседi. 

Уранның қайта жинақталуы туралы бiрнеше мысалдар келтiруге болады. 

Қазылған көне хайуанаттардың сүйегiнiң ондаған үлесiне дейiн, кейбiр көмiр 

өндiретiн орындарда уранның жүздеген үлесiне дейiн жинақталған учаскелер 

бар. Алайда уранның үлесiнiң белсендiлiгi 1 г. дейiн шамасына дейiн 

организiмге енуi оншалықты қауiптi емес, өйткенi ол организмнен тез 

ығыстырылып шығады. Егер 1 г. артық енсе ғана радиациялық улану 

пропроцесi басталады. Уранның өзiне қарағанда ыдыраған өнiмiнiң 

радиациялық қауiптiлiгi едәуiр жоғары. Олардың арасында радон бiрiншi 

орынды алады. 

Радон- дәмi мен исi жоқ түссiз газ, ауада 7,5 есе ауыр. Радон жер 

қыртысынан бiртiндеп бөлiнедi. Құрлыс материалдары, қиыршық ақ тас, 

цемент, кiрпiш, мрамор ж.т.б. радон көздерi бола алады. 

Радиацияның табиғи көздерiне космостық сәулелер жатады. 8-10 км. 

биiкте ұшатын ұшақтарда жолаушылар космостық сәулелену дозасын алады. 

Бiрақ бұл сәулелену денсаулыққа оншалықты әсер етпейдi. Ауада ұзақ уақыт 

болатын ұшақ экипажы үшiн радиациялық жүктеме кәсiби сәулеленуге 

жақындайды. 

Радиациялық жасанды көздерiнде адамдар айтарлықтай дозаны (0,1-0.3 

БЭР.) ренгендiк тексерiс кезiнде алады. Сонымен бiрге түрлi-түстi теледидар, 

компьютер ренгендiк сәулелердiң көзi бола алады. Егер адам жыл бойы 1 метр 

жақыннан күнiне 3 сағат теледидарды қараса, жыл аяғында 0,1 мбэр сәуле 

дозасын алады. 

Радиоактивтiк изотоптары бар жарқырағыш цифрлы сағаттар, компастар, 

ұялы телефондар,  радиацияның жасанды көзi бола алады.  

Радиациялық қауiптi нысан- ғылыми., шаруашылық, қорғаныс 

нысандары. Қазақстанда радиациялық қауiптi нысандарға: 

1. Уран өнеркәсiбi; 

2. Әртүрлi үлгiдегi ядролық реакторлар; 

3. Радио, химия өнеркәсiптерi; 

4. Радиоактивтi қалдық заттарды өңдейтiн, көметiн жерлер; 

5. Радионуклейдтердi шаруашылық кешенiне пайдаланатын нысанда 

(өнеркәсiп, медицина, ауыл-шаруашылық, косманавтика саласы). 

6. Ядролық полигондар жатады. 

Тек Алматының өзiнде радиоактивтiк көздерi бар 100 астам кәсiпорын 

жұмыс iстейдi. 

Қазақстан Республикасында қазiр кезде ең үлкен 5 ядролық реактор 

орналасқан. 

1. Алматының жанында Алатау поселкесiндегi Ядролық Физика 

институтында орналасқан. Реактордың түрi ВВ РК- 10, ядролық отынның 

салмағы 7 кг. Ғылыми жұмыстар жүргiзу мақсатында қолданылады. 

2. Ақтау қаласында 1972 жылдан бастап 350 реакторы пайдаланады. 

Реактордың түрi шапшаң нейтронды БН-350,  суды тұщыту, энергия алу 

мақсатында қолданады. 

3. Семей полигонында 3 ядролық реактор орналасқан, қазiргi кезде бiреуi 

ғана жабылды. Әскери-ғылыми зерттеу жұмыстар жүргiзу мақсатында 

қолданған. 

Сонымен бiрге Қазақстанның шекарасынан 400 км. жерде Қытайдың 

Лобнор ядролық полигоны орналасқан.  

Атырау және Астрахан облыстарының шекарасында Азғыр 

поселкесiндегi ядролық полигонда 1966-1979 жылдар арасында 1,2 млн. текше 

метрге жуық көлемде 9 қуысты құраған 17 жер асты жарылысы өткiзiлген. 

Қазiргi кезде 9 қуыстың 5-iн жер асты су басқан және радиоактивтi ластану 

тiршiлiк әлемi мен адамдар үшiн қауiптi аумақты кеңейте отырып су 

қабаттарына таралуда.  

1998 жылдың 23 сәуiрiнде ”Халықтың радиациялық қауiпсiздiгi туралы” 

Қазақстан Республикасының Заңы қабылданды. Осы заң халықтың радиоактивтi 

қауiпсiздiгiн қамтамасыз ету, оның денсаулығын иондаушы сәулеленудiң 

зиянды әсерiнен қорғау саласындағы қоғамдық қатынастарды реттейдi. 

 

Радиациялық қауiптi нысандарда авария болған кезде халықтың      

                 өзiн-өзi ұстау  және iс-қимыл тәртiбi. 

 

“Баршаңыздың назарыңызға !” ескерту дабылы берiлген бойда радионы, 

теледидарды қосып радиациялық заттардың шығуынан болған аварияны ести 

сала 2 нұсқадан тұратын ескерту шараларын тез, саспай мұқият орындау қажет 

(5-сурет). 

1-нұсқа;  

- үйдiң есiк, терезесiн, желдеткiш саңлауларды қымтау; 

- азық-түлiктi, су көздерiн жабық ыдысқа салып, қорын дайындау; 

- қозғалысты шектеу, далаға балдарды шығаруға, даладан жемiс-жидек 

теруге, от жағуға болмайды; 

- иодты калий таблеткасын пайдалану; ересектер 1 таблеткадан, балалар 

үшiн 1 таблетканың 4/1 бөлiгiн қабылдау керек. Егер таблетка болмаса 5% иод 

тұнбасын пайдалануға болады. Ересектер 1 стакан суға немесе сүтке 4-5 

тамшысын, балаларға 1 стакан сүтке немесе суға 1-2 тамшысын тамызу керек. 

-  ықтымал көшуге даярлану: азық-түлiк, дәрi-дәрмек, маусымдық киiм, 

құжаттар, ақша, ж.т.б. заттарды даярлау. Мөлшерi 50 кг. аспау керек. Барлығын 

полиэтилендi жабық қапқа салып қою керек. 

2-нұсқа; 

Қауiптi аймақтағы халықты көшiру үшiн жабық, жан-жағы қымталған 

көлiктерге отырғызылады, ол жаңбырдан кейiн немесе арнайы су шашатын 

машинадан кейiн жүруi тиiс. Көшiру шараларын жүргiзу, яғни шектен тыс 

жоғары зақымдалуы мүмкiн аймақтан кету. Барлық ұйымдастыру мен 

қамтамасыз ету жұмыстарын жергiлiктi басқару органдары, төтенше жағдай мен 

азаматтық қорғаныс ұйымының қызметкерлерi, қоғамдық тәртiптi қорғау 

қызметкерлерi өз мойындарына алады. 

9 - тақырып. Радиациялық, химиялық, дозиметрлiк  

                     барлау приборлары 

 

                    Радиациялық барлау приборлары 

 

Осы заманғы барлық дозиметрлiк приборлар иондық негiзiнде жұмыс 

iстейдi. Оқшауланған көлемдегi иондаушы сәулеленудiң ықпалымен газдың 

электрлi бейтарап атомдары жағымды және жағымсыз иондарға бөлiнедi. Егер 

осы көлемге әрқайсысына тұрақты кернеу қойылған екi электрод 

орналастырылса, онда ионданған газдағы электродтардың арасында зарядталған 

бөлшектердiң бағытты қозғалысы пайда болады, яғни газ арқылы иондық ток 

деп аталатын электр тогы өтедi. Оның көлемiн өлшей отыра, радиоактивтi 

сәулеленудiң жиелiгiн анықтауға болады (6-сурет ) 

Иондық әдiспен жұмыс iстейтiн приборлардың құрлысы мынадай 

болады. 1-қабылдаушы, 2-күшейткiш, 3- өлшегiш, 4- қуаттандыру блогы және 

қуаттандыру көздерi. 

6-сурет. Иондық камерадағы электр тогы.  

 

 

 

 

 

 

 

 

 

 

 

 

 

 

 

 

 

 

          ДП-5В доза қуатының өлшегiшi (ренггенометр) 

 

Прибор гамма-саулелену бойынша әртүрлi заттардың радиоактивтi 

зақымдалуы және гамма-радиация деңгейiн өлшеуге арналған. Гамма-

сәулеленудiң экспозициялық қуаты сағаттағы миллирентгенттермен (мР/сағ) 

немесе сағаттағы рентгенттермен (Р/с) анықталады. Прибор жиынына 1- 

сақтауға арналған қобдиша, 2- қақпағы бар өлшеуiш пультi, 3- газбен 

зарядталған екi есептегiшi бар цилиндрлi түтiк, 4- түтiктi бекiтуге арналған 

ұзарту шлангасы, 5-өлшеу пультiнiң дабылдарын дыбыстық бақлауға арналған 

телефондар, 6- зонд пен телефон кафельдерi, сондай-ақ қуаттандыру блогымен 

нұсқаулықтан тұрады (7-сурет). 

             7-сурет. ДП-5В доза қуатын өлшегiш. 

 

 

 

 

 

 

 

 

 

 

 

 

 

 

Радиация мөлшерiн анықтау 1м. биiктiкте, яғни адамның тiршiлiк 

орталықтарының деңгейiнде жүргiзiледi. 

Радиация деңгейiн анықтау үшiн түтiк экранын “Г” жағдайына, қосалқы 

диапазондар ажыратқышын 200 жағдайына қойып, 15 минуттан кейiн төменгi 

шкаладан кейiн прибор тiлi бойынша есептеудi жүргiзу керек Алынған 

нәтижелер сағаттағы рентгентте гамма-сәулелену көрсетiледi. 

 

                 Дозиметрлiк бақлау приборлары   

 

ДП-22В жеке дозиметр жиынына 50 тiк көрсететiн ДКП-50А  

дозиметрлерi мен ЗД-5 зарядтау қондырғысы кiредi. 

0,5- 200 Р/с дозалар қуатын өлшеу кезiнде 2-50 диапазондағы гамма-

сәулеленудiң жеке дозасын өлшеуге арналған. Дозиметрлiк жұмыс температура 

-40+50 градус аралығында және ауаның салыстырмалы ылғалдылығы 98% 

кезiнде қамтамасыз етiледi. 

ДКП-50А дозиметрiн жұмысқа даярлау кезiнде дозиметрдiң шаңнан 

қорғайтын қалпақшасын және зарядтау қондырғысындағы “заряд” ұясындағы 

қалпақшаны бұрайды. “Заряд” тұтқасын сағат жүрсiне қарсы қойып, дозиметрдi 

ұяға салады, осы кезде ұяның төменгi жағындағы дозиметр шкаласына жарық 

түсiретiн шам жанады (8-сурет). 

 8-сурет. ДП- 22В жеке дозиметр жиыны. 

    

 

 

 

 

 

 

 

 

 

 

  1- салынатын қорапшасы. 2- ДКП-50А дозиметрi. 3- ЗД-5 зарядтау 

қондырғысы. 

     “Белла” тұрмыстық дозиметрi.  

Қалталы прибор түрiнде жасалған. 

     Дозиметр ПОИСК және МЭД  

2 жұмыс режiмiнде жұмыс iстейдi. 

      ПОИСК режiмi дыбыс дабылдарын  

қадағалау желiсi бойынша  

радиациялық ахуалды тұрпайы 

 бағалау үшiн қызмет етедi.  

     МЭД режимi цифрлi таблодағы  

өлшеу және индикациялау  

үшiн қызмет етедi. 

    МЭД өлшемi 40 с шамасындағы           

түрде, сондай-ақ МЭД-КОНТР.              9-сурет. Белла дозиметрi. 

    ПИТАНИЯ кнопкасына қысқа уақыт басу арқылы жүргiзiледi (9-сурет). 

 

             Химиялық барлау приборлары 

 

Ауадағы, жердегi, техникадағы және басқа объектiлердегi улы заттардың 

мөлшерiн анықтау  химиялық барлау приборларының көмегiмен немесе 

химиялық лабораторияда талдау жолмен жүргiзiледi. Барлық приборлардың 

жұмыс принциптерi индикацияның химиялық әдiсiне негiзделген. Ол бойынша 

улы заттар реактивпен ықпалдасқан кезде реактивтiң түсi өзгередi, егер реакция 

суық ортада жүргiсiлсе ылғал түседi. 

           Әскери химиялық  барлау приборы (ӘХБП) 

Ауадағы, жердегi және техниканың үстiндегi улы заттарды табуға 

арналған, ол корпусқа қақпақпен және тасуға арналған белбеумен бекiтiлген. 

Корпуста қол насосы, насостың саптамасы, индикаторлы түтiкшесi бар үш қағаз 

таспасы, түтiнен қорғайтын сүзгi, қорғаныс қалпақшасы, шам, жылытқыш және 

патрондар орналасқан. Корпустың сыртынан сынақты iрiктеуге арналған күрек 

бекiтiледi (10-сурет). 

 

10-сурет. Әскери химиялық барлау приборы. 

 

 

 

 

1- қол насосы. 2- насосты саптама. 

3-қорғаныс қалпақшасы. 

4- түтiнен қорғайтын сүзгi. 

5- химиялық жылытқыш патроны. 

6- электорлы фонар.  

7- жылытқыш. 8- шам. 

9- күрек. 10- индикаторлы түтiкшесi 

бар таспа. 

 

Ауадағы улы заттарды анықтау. Улы заттарды анықтауды зариннан, 

зоманнан және VX бастайды. Бұл үшiн прибордың қақпағын ашады, iлмекшенi 

итередi және насосты алады. Қызыл шеңберлi және қызыл нүктелi екi 

индикаторлық түтiкшенi алып, олардың ұшын кесiп ашады. 5 градус 

температура кезiнде түтiкшенiң төменгi жағын ашардың алдында 40 градустан 

реактивтi ерiтедi. Индикатор түтiкшенiң таңбасына келетiн таңбалы насостың 

ампула ашқышының көмегiмен екi түтiкшенiң үстiңгi ампуласын сындырып, 

оларды ұшынан таңбамен бiрге ұстай отыра 2-3 рет қатты сiлкiлейдi, түтiкшенiң 

бiрiнiң ұшын таңбаланған насосқа қояды, секундтына бiр рет тербету 

жылдамдығымен 5-6 тербетiп, ауа айдайды. Екiншi түтiкше арқылы ауаны 

айдамайды, керiсiнше прибор корпусында орналасқан штативте қалдырады. 

Ауаны айдағанан кейiн бiрiншi түтiкшенiң төменгi жағын сындырып, 

толтырғыштың жоғары бөлiгiн толығымен шаятындай етiп, екi рет қатты 

сiлкiлейдi. Бұдан кейiн екiншi түтiкшесiнiң ампуласын сындырып, оны да 

сiлкiлейдi. Толтырғыштардың бояуының өзгерiсiн бақлайды. Ампулаларды 

ашып, оларды сiлкiлегеннен кейiн  толтырғыш қызарады, кейiн сарғайады. Екi 

түтiкшеде де қызыл түстiң бiр уақытта көшуi қауiптi мөлшерде улы заттың 

жоқтығын айғақтайды. Екiншi түтiкшеде сары түс пайда болған сәтте бiрiншi 

түтiкше толтырғышының жоғары қабатында қызыл түстiң сақталуы ауада 

қауiптi мөлшердегi улы заттардың бар екендiгiн көрсетедi.  

 

 

10-тақырып. Халықты қорғаудың ұжымдық қорғаныс   

                          құралдары   
 

Халықты авария, апат, зiлзала салдарынан, сондай-ақ осы заманғы 

зақымдау құралдарының зақымдағыш факторларынан қорғаудың ең негiзгi 

тәсiлдерiнiң бiрi бұл оларды ұжымдық қорғау құралдары болып табылатын 

қорғаныс ғимараттарына жасыру. Азаматтық қорғаныс пен төтенше жағдай 

жүйесiнде пайдаланылатын мұндай ғимараттарға панаханалар, радиациядан 

қорғау орындары, қарапайым жасырыну орындары жатады. 

Панахана толқын соққысынан, жарық сәулесiнен, өткiш радиациядан 

және радиоактивтi зақымданудан, ядролық жарылыстың зақымдағыш 

факторларынан, сондай-ақ улағыш заттардан, қатты әсер ететiн улы заттардан, 

бактериологиялық зақымдау құралдарынан сенiмдi қорғайды. 

Қорғаныс ғимараттары адамдар жасырынуға тиiс жерлерге 

мүмкiндiгiнше жақын орналасуға тиiс. 

                        Панаханалар. 
Панаханалар жан-жақты қымталған құрылғылардың және желдеткiш 

құралдарының болуымен сипатталады (11-сурет). Олардың көмегiмен адамдар 

тiптi қираған панахананың өзiнде ұзақ уақыт бола алады. 

Панаханалардың кiреберiс және шығаберiс есiгi болуы тиiс. 

Панаханаларды су баспайтын тереңдетiлген топыраққа берiк матариалдардан 

салынады. Панахананың еденiнiң деңгейi жер асты 

 

 

 

11-сурет. Ұжымдық қорғаныс құралдары. 

 

 суының деңгейiнен барынша биiк болуға, кем дегенде 0,5 м. болуы тиiс. 

Панаханың сиымдылығы отыруға және жатуға арналған орындардың 

жиынымен анықталады. Шағын панахана 300 адам, орта 300-600 адам, үлкен 

600-ден астам адамдар үшiн салынған . 

Панаханалар онда жасырынатын адам үшiн қажеттi санитарлық 

гигеналық жағдаймен қамтамасыз етiлуi тиiс, яғни панахананың iшiндегi 

ауасындағы көмiрқышқыл газының мөлшерi 1%, ылғалдық 70 %, қалыпты 

температура 23 градустан аспау керек. 

Панаханаларда негiзгi және қосалқы бөлмелер жасау көзделген. Негiзгi 

бөлмелерге басқару және санитарлық нүктелерi бар бөлмелер жатады. Қосалқы 

бөлмеге желдетiлетiн бөлмелер, санитарлық тораптар, дизель 

электростанциялар, тамбур-шлюздер жатады. Панаханалардың биiктiгi 2 

метрден кем болмауы тиiс. 

Жасырынуға арналған бөлме бiрнеше бөлiкке бөлiнуi тиiс, адамдарды 

орналастыру үшiн бiр және екi ярусты орындықтар немесе нарлар қойылады, 

төменгiсi отыруға, үстiңгiсi жатуға арналған. Жатуға арналған орын нар 2 

ярусты болып орналасқан панаханада жалпы орынның 20 %-iн, ал 3 ярусты 

орналасқан кезде 30%-iн құрауы тиiс. 

 Басқару нүктесiне арналған бөлме: қорғалған электр көзi бар 2 м
2   

болып 

белгiленедi.
  
  

Санитарлық нүкте сырқаттарды анықтау және оқшаулау мақсатында, 

жасырынатындардың жүрiс-тұрысы мен денсаулық жағдайын тұрақты 

бақлайды. Ғимараттың санитарлық жағдайын, азық-түлiк пен ауыз суының 

сақталуы мен таралуына санитарлық қадағалау жасайды, сонымен бiрге 

ұжымды дәрi-дәрмекпен қамтамасыз етедi. 

Желдетiлетiн бөлме панахананың iшкi қабырғаларымен түйiсуге және 

кiреберiстер мен авариялық шығаберiстерге жақын орналастыру қажет. 

Санитариялық тораптар ерлер мен әйелдер үшiн бөлек орнатылады. 

Дизельдi электр станциясы iшкi қабырғаға орналасады, және  iшке қарай 

ашылатын екi қымталған есiгi бар тамбур мен жабдықталады. 

Панаханаларда желдеткiш әдеттегiдей екi режим бойынша қамтамасыз 

етiледi: таза желдеткiш 1-режимде, сүзгiлi желдеткiш 2-режимде орналасқан. 

Таза желдеткiш режимi кезiнде панаханаға берiлетiн сыртқы ауа радиоактивтiтi 

шаңнан, ал сүзгiлiк желдеткiш режимi кезiнде улы заттармен биологиялық 

қалдықтардан тазартылады. 

Жылу орталығынан панахананы жылыту қарастырылған. 

Панаханада сумен жабдықтау мен канализация қалалық және объектiлiк 

жерлерде жүргiзiледi. Алайда сыртқы желiлер бұзылған жағдайда судың 

авариялық қоры, сондай-ақ сыртқы желiлерге тәуелсiз ағын жинауға арналған 

қабылдағыштар жасалуға тиiс. Панаханадағы ауыз судың қоры әрбiр адам үшiн 

тәулiгiне 3 литр есебiнде алынған. Өз бетiнен ағатын канализация желiсiне ағын 

суды айдайтын санитарлық тораптар орнатылады. 

Панахананы электрмен жабдықтау қаланың сыртқы желiсiнен қажет 

жағдайда дизельдi электр станцияда жүргiзiледi. Сыртқы желiлерден электр 

беру тоқтаған жағдайда көшпелi батарея, генератор мен басқа көздерден 

авариялық жарық қарастырылады. Әрбiр панаханада қалалық және жергiлiктi 

радиохабар желiсiне қосылған кәсiпорынды басқару нүктесi мен дауыс 

қатайтқышы бар телефон байланысы болуға тиiс. 

            Қарапайым үлгiдегi панаханалар. 
Халыққа панаханалар жетпеген жағдайда қарапайым үлгiдегi 

панаханалар қолданылады. Ол халықты ядролық жарылыстың соққы 

толқынынан, өткiр радиациядан қорғайды. Сәулеге тию ықтымалдығы 2,3 есе 

азаяды. 

Қарапайым үлгiдегi панаханалар үлгiсiне қуыс, траншея, окоп, блиндаж 

жатқызуға болады, бұндай қорғаныстар Ұлы Отан соғысында солдаттарды 

сенiмдi қорғады. Оған қаражат пен материал аз кетедi және оны тез салуға 

болады. Қуыс ашық және жабық болуы мүмкiн. Ашық қуыс радиоактивтi сәуле 

мөлшерiн 2-3 есе, жабық 40-50 есеге азайтады. Бастапқыда қуыс ашық болып 

салынады. Әдетте оның тереңдiгi 200см, жоғарыдағы енi 120см және төмендегi 

енi 80см болады, ал ұзындығы паналайтындар санына байланысты болады. 

Жабық қуысты диаметрi 18-20см бөренеден, темiр бетон плитасынан 

жасайды, оның төбесiнiң үстiне полиэтилендi пленка немесе қалыңдығы 20-30 

см топырақ төсейдi.    

 

11-тақырып. Халықты қорғаудың жеке қорғаныс  

                       құралдары 

 

Жеке қорғаныс құралдары тыныс алу мүшелерiн, көздi және терi 

жамылғысын улы заттардан, қатты әсер ететiн улы заттардың буынан, 

тамшыларынан, сондай-ақ радиоактивтi шаң, тозаңнан, ауру тудырғыш 

микробтар мен токсиндердiң түсуiнен қорғайды. Олар тыныс алу мүшелерi мен 

терiнi қорғау құралдары деп екiге бөлiнедi. 

              Тыныс алу мүшелерiн қорғайтын құралдар. 

Бұған газқағарлар, респираторлар, мақта мата таңғыштары мен шаңнан 

қорғайтын маскалар жатады. 

Газқағарлар қызметiне байланысты 3 топқа бөлiнедi. 1- сүзгiлi 

газқағарлар, 2- оқшауланған газқағарлар, 3- өнеркәсiптiк газқағарлар. 

Сүзгiлi газқағарлар және олардың жұмыс iстеу принциптерi. 

Ластанған ауаны жұтқан кезде ол қорапшаға түседi, сонда тазаланған соң 

үстiңгi бөлiктiң астына және тыныс алу мүшесiне, ауа қорапшаны айнала өтiп 

үстiңгi бөлiктен үрлеген кезде сыртқа шығады. 

Бумен газды жұту адсорбция, хемосорбция және катализ арқылы, ал 

түтiн мен шаң, улағыш тұманды жұту сүзу арқылы жүргiзiледi. 

Адсорбция- адсорбент деп аталатын қатты дененiң үстiндегi газ бен буды 

жұту, сүзгiлi газқағарларда активтенген көмiр адсорбент болады. 

Хемосорбция- улағыш заттар, қатты әсер ететiн улы заттардың химиялық 

белсендi заттармен ықпалдасу есебiнен жұтылуы. 

Катализ- катализатор деп аталатын заттардың ықпалы мен химиялық 

реакциялар жылдамдығының өзгерiсi. Катализатор ретiнде мыс, күмiс, хром 

тотығы пайдаланады. 

Түтiн мен тұманды сүзгiлеу талшықты материалдан әзiрленген мақта 

қағазымен жүргiзiледi. 

Халықты қорғау үшiн ГП-5, ГП-7 сүзгiлi газқағарлары қолданылады. 

ГП-5 газқағары адамның тыныс алу мүшелерiн, көзiн және бетiн 

радиоактивтiк, улағыш қатты әсер ететiн заттардан қорғауға арналған (12-

сурет). Ол сүзгiлi қорапшамен алдыңғы бет немесе шлем-маскадан тұрады. 

Шлемнiң қажеттi өлшемiн таңдау үшiн 63 см. дейiнгi 0-өлшем, 63,5-65,5 см. 

дейiн 1-өлшем, 66-68 см. дейiн 2-өлшем, 68,5-70,5 см.дейiн 3-өлшем, 71 см. 

дейiн 4-өлшем болады. Өлшем масканың төменгi бөлiгiнде көрсетiледi. Шлем 

резинадан жасалынады. Шлем маскада жәй шыныдан жалпақ көз әйнек 

iстелiнген. Сүзгiш қорапша қаңылтырдан жасалынады да дөңгелек болып 

келедi. Қорапшаның астында дөңгелек саңлау орналасқан. Ол арқылы жұтылған 

ауа түседi, сақтау кезiнде резина тығыны жабылады. Металды қораптың 

тоздыруынан сақтау үшiн сырлайды, ал iшiне қара лак жағады. 

Қорапшаның iшi түтiннен қорғайтын сүзгiмен, көмiрмен және 

катализатормен жабдықталады. 

12-сурет. ГП-7 газқағары.              13-сурет. Балалар газқағары. 

 

 

 

 

 

 

 

 

                Балалар газқағары 

  

Балалар газқағарларының 5 түрi бар. Жасы кiшi балаларға арналған ДП-

6М, ПДФ-2Д газқағары, жасы үлкен балаларға ДП-6, ПДФ-7, ПДФ-2Ш. 

ПДФ-2Д  мектеп дейiнгi балалар үшiн тағайындалған (13-сурет). 

Балалар газқағарының ересектер газқағарларынан айырмашылығы шлем 

масканың орнына тек маска орналасқан. Жиынның массасы мектепке дейiнгi 

балаларға арналған газқағарлар 750г., мектептiк 850г. дейiн болады. Балаларға 

газқағарларды ересектер кигiзедi. 

             Оқшауланған газқағарлар 

 

Оқшауланған газқағарларға ИП-46, ИП-4М, ИП-5 жатады. Оқшауланған 

газқағарларды тыныс алу мүшелерiн, көздi, беттi ауадағы кез-келген қоспадан 

оның ерекшелiктерi мен жинақталуына қарамастан қорғау үшiн, сондай-ақ 

ауада оттегi жетпеген жағдайдағы жұмыс iстеу үшiн қолданылады. Бұл 

газқағарларды Азаматтық қорғаныстың арнайы құрамалары, барлау, өрттен 

қорғау, залалсыздандыру жұмыстарын жүргiзетiн қызметкерлердiң негiзгi 

қорғаныс киiмi болып табылады. Оқшауланған газқағарлар алдыңғы бет немесе 

шлем-маска, оттегiсi бар тыныс алу қабынан немесе сөмкеден тұрады. 

                 Өнеркәсiптiк газқағарлар 

 

Химиялық қауiптi нысандарда қызметкерлердi қорғау үшiн өнеркәсiптiк 

газқағарлары жасалынады. Олар сүзгiлi газқағарлар сияқты тыныс алу 

мүшелерiн, көз бен беттi зақымдаудан сақтайды. Оларды қолдану аясы тар, 

өйткенi адамды тек нақты жағдайларда ғана зиянды заттардан қорғайды. 

Өнеркәсiптiк газқағарлардың сүзгiлi қорапшаларының маркасына сай өз 

мақсаттары мен бояуы бар. Ол төмендегi кестеде көрсетiлген. 

2-кесте. 

                Өнеркәсiптiк газқағарлардың жiктемесi.   

 

қорапшаның 

       түрi 

қорапшаның 

    түсi 

    қандай улы заттардан қорғайды 

        А     қоңыр Фосфорлы және хлорлы органикалық улы 

химикаттардан, органикалық қосылыстар 

буынан (бензин, керосин, ацетон, күкiрттi 

көмiртегi, эфир). 

        Б    сары Қышқыл газ бен булардан (хлор, күкiрттi 

газ, синил қышқылы, азот тотығы, фосген, 

хлорлы сутегi.). 

        В    қара Сынап буынан, этилмеркурхлорид негiзiнде 

органикалық улы химикаттардан. 



 34 

        Г    Бiр жағы 

қара, бiр жағы 

сары. 

 Мышьякты және фосфорлы сутегiден. 

       Д    қара Аммиактан,күкiрттi сутегiн және 

органикалық қоспасынан. 

       Ж   қызыл Аммиактың, органикалық қосылыстар 

буының, күкiрттi сутегi, мышьяктан.  

 

 

Тыныс алу мүшелерiн қорғайтын қарапайым құралдар 

 

 Тыныс алу мүшелерiн қорғайтын қарапайым құралдар ретiнде 

қарапайым мақта мата таңғыштары мен респираторларды қолданады (14-сурет). 

Мақта-мата таңғышын 100х 50 см. көлемiнде дәке кесiндiсiнен жасайды, 

қалыңдығы 2 см мақта қабаты болу керек. Байлау үшiн екi жағын 30-35см етiп 

қияды. 

Киiлген маска иектен ауызбен мұрынды көзге дейiн жабуға тиiс. 

 14-сурет. а). Респиратор. б). Мақта-мата таңғышы. 

          

 

 

 

 

 

 

 

 

 

 

 

  

 

              Терiнi қорғау құралдары 

 

Бұл құралдар терiге радиоактивтiк, улағыш заттардың және 

бактериалогиялық құралдардың тiкелей түсуiнен, қатты әсер ететiн улы 

заттардың әсерiнен қорғайды.  

Терiнi қорғау құралдары арнайы химиялық заттар сiңiрiлген мақта-қағаз 

матасынан жасалынады, соның арқасынан материалдың ауа сiңiрiмдiлiгi 

негiзiнен сақталады, ал улы және зақымдағыш заттар мақта арқылы  өткенде 

ұсталынады. Бiрiншi жағдайда бейтараптау, екiншi жағдайда жұту (сорбция) 

өтедi. 

Шаруашылық объектiлерiндегi, АҚ құрамалары, АҚ әскери бөлiмдерi, 

химиялық әскерлер, қарулы күштердiң өзге арнайы құрамалары көп уақыттан 

берi жалпы әскерлiк қорғау жиынын, жеңiл қорғаныс костюмiн, қорғаныс 

комбинезонын пайдаланып келедi. 

Сүзгiлi қорғаныс киiмiн де ұмытуға болмайды, оның оқшаулағыш 

құралына қарағанда үлкен артықшылығы бар. Онымен жұмыс iстеген жеңiл, 

адам шаршамайды, iс-қимылдары жинақы. 

Қорғаныс комбинезон мен костюм резина матадан даярланады. 

Комбинезон бiртұтас күрткеге тiгiлген шалбар мен капюшоннан тұрады. 

Комбинезон мен костюмдi шағын шлем, резина етiк пен қолғап 

жиынымен бiрге пайдаланады. Қорғаныс костюмдерi мен комбинезондарының 

өлшемi; бiрiншiсi- бойы 160 см дейiнгi адамдарға арналған, екiншiсi- бойы 165-

172 см аралығында және үшiншiсi бойы –172 смден жоғары адамдар үшiн 

арналған. Комбинозон мен костюмнiң басқа заттар мен жиынындағы массасы 6 

кг. шамасында. Қорғаныс костюмi мен комбинезонын радиоактивтiк, улағыш 

заттармен және бактериалдық құралдармен қатты зақымдану жағдайындағы 

жұмыс кезiнде адамдарды қорғау үшiн пайдаланады. Оларды сондай-ақ 

зақымдалған аумақта барлау жүргiзу үшiн де қолданады. 

Л-1 жеңiл қорғаныс костюмi резиналы матадан әзiрленедi және 

капюшоны бар көйлек, шұлығы бар шалбардан екi саусақты қолғап пен шағын 

шлемнен тұрады. Костюмнiң массасы 3 кг. шамасында. Л-1 жеңiл костюмi 

әдетте радиациялық, химиялық, бактериологиялық барлау кезiнде пайдаланады. 

Жалпы әскерлiк қорғаныс жиыны  ОП-1 қорғаныс плашынан, қорғаныс 

шұлығы мен қолғаптан тұрады. ОП-1 қорғаныс плащы резина матадан 

әзiрленедi. Плащтың өлшемi бойы 165см. адамдар үшiн 1 өлшем, бойы 165-

170см адамдар үшiн –2 өлшем, 170-175см. – 3 өлшем, 175-180см.- 4 өлшем. 

180см жоғары- 5 өлшем. болады. Плащтың массасы-1,6 кг. шамасында. Резина 

матадан жасалған қорғаныс шұлықтарының табандарының резиналық немесе 

брезенттi негiзi бар, оларды кәдiмгi аяқ киiм сыртынан киедi және белдемшенiң 

немесе таспаның көмегiмен аяққа, белбауға байлайды. Шұлықтардың көлемi 1-

нөмерi 37-40 размерлi аяқ киiмдер үшiн, 2-нөмiрi 41-42 аяқ киiмдерi үшiн. 

үшiншi нөмiрi 43 және одан жоғары аяқ киiмдер үшiн аралған. Шұлық жұбының 

массасы 0,8-1,2 кг болады. 

Қорғаныс қолғаптарының екi түрi бар. қысқы - екi саусақты, жазғы - бес 

саусақты. Қысқы қолғаптың түймеге киiлетiн жылы астары бар. Қолғаптың 

массасы-350г. 

      Терiнi қорғау құралдарын пайдалану тәртiбi 

 

Терiнi қорғау құралдары үйреншiктi киiм сияқты киiледi. Бұл киiмдердi 

киюдiң өзiндiк ерекшелiктерi көп жағдайда адамды зақымдалған ауадан 

оқшаулануды қамтамасыз етедi. Оқшаулаушылық үлгiдегi терiнi қорғау 

құралдарын Л-1костюмiнен басқасы пайдалану кезiнде қарқынды жұмыс 

қабiлетiн сақтау мақсатында, ауаның әртүрлi температурасы жағдайында 

оларды мынадай ретпен киген жөн. Температура 15 градустан жоғары болған 

кезде жазғы киiмнiң сыртынан, ал температура 0-15 градус суықта қысқы 

киiмнiң сыртынан киедi. Л-1 қорғаныс костюмi барлық жағдайда киiмнiң 

сыртынан киедi. Температура 0 градустан төмен кезде резеңке етiктiң iшiнен 

жылы ұйық немесе шұлғау киедi. Резина қолғаптың iшiнен жүн қолғап киiледi. 

 

           Терiнi қорғаудың қарапайым құралдары 

 

Адамның терiсiн қорғаудың қарапайым құралдар ретiнде ең алдымен 

өндiрiстiк киiм, күртелер, шалбарлар, комбинезондар, брезенттен, оттан 

қорғайтын немесе тұрпайы шұғадан тiгiлген халаттар пайдалану мүмкiн. 

Олар тек адамның терiсiн радиоактивтi заттар, бактериологиялық 

құралдардың әсерiнен қорғауға ғана емес, сондай-ақ белгiлi бiр уақыт бойы 

тамшылы-сұйық улағыш заттарды жiбермеуге қабiлеттi. Брезент бұйымдар 

қыста бiр сағатқа дейiн, жазда 30 минутқа дейiн тамшылы-сұйық улы заттан 

қорғайды. 

Қысқы уақытта шұғадан немесе драптан тiгiлген пальто мен мақталы 

кимешек те қорғанысты қамтамасыз ете алады. Олар қыста тамшылы-сұйықты 

улы заттан 1 сағатқа дейiн, ал жазда 20 минутқа дейiн қорғайды. Мақталы 

күртеше қысқы уақытта 2 сағатқа дейiн қорғай алады. Аяқты қорғау үшiн 

өндiрiстiк немесе тұрмыстық мақсаттағы резина етiктi пайдалануға болады. 

Резина бұйымдар 3-6 сағатқа дейiн қорғай алады. Қолды қорғау үшiн резина 

немесе терi қолғап кию керек. 

Әйелдерге зақымдану ошақтарында болған жағдайда шалбар кию 

ұсынылады. 

 

 

2-тарау; Төтенше жағдай аймақтарында жарақаттану,   

       күштi аурулар кезiнде көрсетiлетiн алғашқы  

                         дәрiгерлiк көмек 

 

Алғашқы дәрiгерлiк көмек зақымданушының өмiрiн сақтап қала алатын, 

жаралану немесе аурудың асқынып кетуiнен және ауыртпалықтарынан 

сақтандыратын қарапайым шаралардан құралады. Алғашқы дәрiгерлiк көмек 

көрсету төтенше жағдай орнында жасалады. 

Алғашқы дәрiгерлiк көмек көрсетуге кiрiсердiң алдында жасалатын 

тәсiлдiгiн реттеп алу керек. Ең алдымен зақымданушының өмiрiн сақтап қалуға 

байланысты тәсiлдердi  жүзеге асыру керек. Мысалы ортан жiлiк тiк сынып, 

артериядан қан кеткен кезде, алдымен өмiрге қауiптi қанды тоқтатып алып, 

соңынан жарақатты стерильдi таңғышпен байлау керек, тек  содан кейiн ғана 

сынған жердi қимылдатпай қолда бар жақтауларды салу керек. 

Алғашқы дәрiгерлiк көмек көрсету тәсiлдерi жанашырлықпен орындалуы 

керек. 

  

                 1-тақырып. Жарақаттану 

 

Терi жамылғысы, сiлемейлi қабықшалар, кейде терең жатқан ұлпалардың 

бұзылуы кезiнде пайда болатын зақымдануды жарақат деп атайды. Жарақат 

атылған оқтан, шауып алудан, шаншып алудан, соғып алудан, кесiп алудан, 

жануарлардың тiстеп алуынан пайда болады (1-сурет). 

Жарақаттың түрi де, түрiне қарай өзгешелiктерi де көп. Себептерiде 

әртүрлi болу мүмкiн. Мысалы, жер сiлкiнгенде, өрт шыққанда, транспорт 

авариясына ұшырағанда, шахта құлағанда және т.б. кездейсоқ апатты 

жағдайларда бiр мезгiлде, ондаған, жүздеген адам зақым алуы мүмкiн. 

Опериациядан пайда болған жарақаттан басқа жарақаттардың барлығына 

инфекция жұғады. Осы кезде медицинада екi ұғым, асептика және антисептика 

алға дұыс қойылса, онда кез-келген жарақаттан адам тез тәуiр болады. 

Асептика дегенiмiз- бұл микробтарды профилактикалық жолмен жою, 

олардың жарақатқа түсуiнен сақтандыру. Жарақатқа жанасатын заттардың 

барлығы стерильдi болу керек деген ереженi қадағалаған жағдайда ғана 

асептикаға қол жетедi. Жарақатты қолмен ұстауға, ондағы киiм, басқа заттарды 

жұлып алуға және стерильденбеген таңғыш қоюға болмайды. 

Антисептика дегенiмiз- жарақатқа немесе ұлпаға енген инфекция 

қоздырғыштарына қарсы күрес жүргiзе отырып, бактериямен ластанған, 

инфекцияланған жараны емдеу. Инфекцияны, қоздырғыштарды өлтiретiн дәрi-

дәрмектердi антисептикалық заттар деп аталады. Антисептикалық заттарға иод 

тұнбасы, хлорамин, калий перманганаты, брилиант көгi ж.т.б. жатады. 

Антисептиктер бiрнеше заттардан құралуы мүмкiн, мысалы Вишневский майы. 

Асептика мен антисептика әдiстерi бiр-бiрiн толықтырып, инфекция 

жұққан жарақаттармен тиiмдi күрес жүргiзуге көмектеседi. 

   

                     Бас жарақаттары. 

 

Бас сүйегi мен  мидың зақымдануы механикалық жарақаттардың аса 

ауыр түрiне жатады. Бас сүйегi мен мидың жарақаттану ашық және жабық 

болып бөлiнедi. 

Бас миының зақымданған заттардың сипаты бойынша ол мидың 

шайқалуы, сыдырылуы және қысылуы болып бөлiнедi. Мидың шайқалуынан 

адам есiнен айрылады.Соққы қатты болса, бұл белгiлер анық бiлiнедi. 1-2 

минуттан 20-30 минутқа дейiн естен айрылу байқалып, артынша есi кiрiп 

жарақатқа үшыратқан оқиға есiне түседi. Сырқаттар бас аурғанын, айналғанын, 

құсқысы келу, әлсiреу туралы шағым жасайды. 

Бас жарақаттанған кезде ес сақталады, алайда оның төңiрегiнде iсiк 

пайда болу мүмкiн. 

Қатты соққы толқыны әсерiнен, жарылыс әсерiнен адам организмi жалпы 

контузияға ұшырауы мүмкiн. Ауыр жағдайда адам ұзақ уақыт бойы есiнен 

айрылады, бас аурады, көру және есту қабiлетi бұзылады. Естен сақтауы 

әлсiрейдi немесе жоғалтады. 

Ауыр дәрежелi мидың жарақаттануы сананың өте өрескел бұзылуымен 

мысалы ұйқы басу, естен танумен сипатталады. 

Алғашқы дәрiгерлiк көмек көрсету. 

Ең алдымен бас сүйегi мен ми жарақатының сипатын және зардап 

шегушiнiң жай-күйiнiң анықтау қажет. Бұдан кейiн сананың бұзылуы, қан ағу 

және тыныс алудың дәрежесiн анықтаған жөн. 

Қан аққан кезде жараға таза қатты таңғыш байлайды. Тыныс алу 

бұзылған кезде ауыз қуысы мен жоғарғы тыныс жолы босаған соң жасанды 

тыныс алдыру шараларын жасайды. 

Тыныс жолдарына қанның, құсықтың тұсуi кезiнде зақымданушыны бiр 

қырынан жатқызып, тыныштықта қалдыру керек. Мұндай кезде оған 50%-2 мл. 

аналгин және 1 %-2 мл. димидрол ерiтiндiсi немесе 2 % супрастин егедi. Ашық 

жарақат кезiнде басқа мұз немесе суық зат қояды. 

Басқа таңғышты мынадай әдiспен қояды. 1 м. жуық бинт кезiндiсiн 

төбеге қояды, оның ұшын тiк құлақ қалқанының алдынан төмен түсiредi. Басты 

айналдыра отыра байлайды, содан соң түйiнге жеткен соң бинттi оның 

төңiрегiнен екi жағынан да орап қиғаштай желкеге жеткiзедi, желке мен маңдай 

арқылы кезекпен орап, бұдан соң 2-3 айналдырып орап таңғышты бекiтедi 

таңғыштың ұшын иектiң астынан бинтпен бекiтедi (1-сурет). 

Бас ауқымды жараланған кезде “ауыздық” тәрiздес таңғыш қойған 

жақсы. Маңдай арқылы 2-3 рет айналдыра отырып мығым орағаннан кейiн 

бинттi желке арқылы мойын мен иекке апарады, иекпен төбе арқылы бiрнеше 

рет тiктей орайды, содан соң иектен бинттi желкеге апарылады. 

Мұрынға, маңдайға, иекке сақпан тәрiздес таңғыш қояды, бұл таңғыш 

ендi бинттен немесе ұзындығы 75-80 см. мата кесiндiсiнен жасалады. Ол үшiн 

таңғыштың ұшын екi жағынан ұзындығы 15-20 см., орта бөлiгi тұтас 



 38 

қалатындай есеппен айналдыра кеседi. Қиындының кесiлмеген бөлiгiн қажеттi 

жерге көлденең бағытта орайды (1-сурет).   

Кеуде жарақаты пайда болған кезде спиральды немесе крест тәрiздi 

таңғыш қояды. Спиралды таңғыштың ұшының ұзындығы 1,5 м жуық бинттiң 

ұшын түйедi, сау бiлекке таңып, кеуденiң оң жағына қисық күйiнде қалдырады. 

Бинтпен арқаның төменгi жағынан спиральдiк жүрiспен оңнан солға кеуде 

клеткаларын орайды, бұдан кейiн бинттi сол қолтыққа орай отыра оң иық 

арқылы бос ұшымен байланыстырады (1-сурет). 

Крест тәрiздес таңғышты кеудеге 2-3 рет айналдыра орап төменгi жағына 

қояды, содан соң арқа жақтан сол бiлекке оң бiлектiң төменгi жағы арқылы орай 

отырып әкеледi, содан соң бiлектердi ауыстыра таңғышты кеуде клеткасының 

жанынан айналдырады, соңғы орамдағы бинттiң ұшын түйреуiшпен бекiтедi.  

Iштiң жарақаттары сипаттары бойынша ашық және жабық болып 

бөлiнедi. 

Iштiң жарақаты кезiнде iш пен шап төңiрегiне масақ тәрiздес таңғыш 

қойылады, ол iш төңiрегiн айнала ораудан басталады, бұдан кейiн бинт орамы 

санның үстi бойынша оның жанынан өтедi және бұдан әрi iштiң маңайынан 

шеңберлi орамдар қайталанады (1-сурет). 

  Қан кету, қан кетудiң түрлерi, оны тоқтату әдiстерi   
 

Жарақат пайда болған кезде қан тамырларға зақым келедi, соның 

нәтижесiнен қан кетедi. Қанның шығуы тамырлар зақымдана алысымен бiрден 

болуы, сондай-ақ бiраз уақыт өткен соң кешiгiп барып байқалуы да мүмкiн. 

Тамырлардың зақымдану сипатына байланысты капиллярдан, венадан, 

артериядан және паренхиматоздан қан кету деп ажыратылады (2-сурет). 

Ең қауiптiсi- артериядан қан кету, мұнда организм аз уақыт iшiнде едәуiр 

қаннан айрылып қалады. Артериядан қан кетудiң белгiлерi- қанның түсi 

алқызыл болады да қан лыпылдап шапшып ағады. Венадан қан кетудiң 

артериядан қан кетуден ерекшелiгi қан түсiнiң қошқыл болуымен және үздiксiз 

ағуымен сипатталады. Терiнiң, шел ұлпаларының және бұлшық еттердiң ұсақ 

тамырларының зақымданудан капиллярдан қан кету пайда болады. 

Капиллярдан қан кеткен кезде қан жарақаттың бетiн толығымен жабады, қан 

қою, түсi қоңыр қошқыл болады. 

Iшкi мүшелерден: бауыр, талақ, бүйрек, өкпе зақымданған кезде 

паренхиматоздан қан кету пайда болады. 

Қан кету түрлерi мен алғашқы дәрiгерлiк көмек көрсету кезiнде қолда 

бар дәрiлерге байланысты қан кетудi уақытша және түбегейлi тоқтатуға болады. 

Денедегi сыртқы артериядан қан кеткен кезде зақымданған тамырларды 

саусақпен сүйекке басып қысу, жгутпен байлап, бұрау салу, аяқ-қолды буыннан 

қатты бүгу немесе жазылып керiлген қалыпта ұстау арқылы уақытша қан кетудi 

тоқтатады (2-сурет). 

 Сыртқы венадан және капиллярдан қан кеткенде уақытша тоқтату үшiн 

жарақатқа стирильдi таңғышты қысып байлап, дененiң жарақаттанған бөлiгiн 

тұлғадан жоғарырақ көтерiңкi қалыпта ұстап тұрады. Көп жағдайларда венадан, 

капиллярдан қан кетудi уақытша тоқтатудың өзi-ақ түбегейлi болып аяқталады. 

Артериядан, венадан қан кетудi хирургиялық жолмен емдеу арқылы түбегейлi 

тоқтатады. 

Артериядан қан кетудi уақытша тоқтатудың ең оңай, тез әдiсi 

зақымданған жерден жоғарырақ саусақпен қысып басу (2-сурет). Артерия 

сүйекке тақау немесе соның үстiнде жатқан жерлерде жақсы қысылады. 

Бастағы жарақаттан қан кеткен кезде самай артериясы, құлақ 

қалқанының алдыңғы жағындағы самай сүйегiне бiр саусақпен басып қысады. 

Беттегi жарақаттан қан кеткен кезде төменгi жақ сүйек артериясын 

астыңғы жақ сүйек бұрышына бiр саусақпен қысып басады (2-сурет). 

Күре тамыр артериясын зақымдалған жерден төменрек мойынның 

алдыңғы жағынан, көмейдiң қырын ала омыртқа жотасына басып қысады. 

Аяқ-қолдың iрi артериялық тамырлары зақымданған кезде уақытша қан 

тоқтатудың негiзгi әдiсi-жгут байлау немесе бұрау салу. 

Санды, балтырды, қарды және бiлектi қан кеткен жерден бинттен 

жасалған жұмсақ төсемнiң үстiнен жгут байлап бұрайды. Оны қан кетудi 

тоқтататындай етiп қатты бұрайды. Жгут бұралған уақытын, күнiн, сағатын, 

минутын, секунттын көрiнетiндей етiп жазып жгуттың астына қыстырады. 

Жгут салған жердiң төменгi жағы iсiп, көгерiп кетсе онда жгут дұрыс 

салынбағаны, қайта салынады. 

Жгут қыста 2 сағатқа дейiн, жазда 1,5 сағатқа дейiн қойылады, 2 сағаттан 

артық қойылса жгут қойылған жердiң төменгi жағы жансыздана бастайды. 

Венадан және капиллярдан қан кету кезiнде қысып тартатын таңғыш 

байлайды. Қан ағып тұрған жарақатты стерильдi салфеткамен немесе бинтпен 3-

4 қабат жауып, үстiнен гиграскопиялық мақта салады. Таңғышты бинтпен 

мықтап байлайды. 

 

Сынық, сынықтың түрлерi, алғашқы дәрiгерлiк көмек көрсету. 

 

Шұғыл қимыл кезiнде, соққыдан, биiктен құлағанда, автомобиль және 

басқа апаттарда, жер сiлкiнгенде және ядролық зақымдану ошақтарында сынық 

пайда болады. Сынықтар ашық және жабық болып бөлiнедi. Жабық сынық 

кезiнде терi бүлiнбейдi, ал ашық сынық кезiнде сынған жерде жарақат пайда 

болады. Ашық сынық өте қауiптi болып келедi(3-сурет). 

Сүйек екiге бөлiнiп сынса, шорт сыну деп аталады. Сыну кезiнде бiрнеше 

сүйек сынықтары пайда болса жаңқаланып сыну дейдi. 

Сынықтың негiзгi белгiлерi: ауырсыну, iсiктiң пайда болуы, қанталау 

және сынған жердiң қалыпты қимылдай алмауы. Ашық сынық кезiнде сүйек 

сынықтары көрiнiп тұруы мүмкiн. 

Аяқ-қолдың сүйектерiнде жабық сынық болса аяқ-қолды қалыпты қозғай 

алмайды. Жамбас сүйегiнде жабық сынық пайда болса несеп шығару мен 

аяқтардың қимылы қоса бұзылады. Бас сүйек қауашағының iшкi сүйектерi 

сынғанда көбiнесе құлақтан қан кетедi. 

Сүйек сынған кезде алғашқы дәрiгерлiк көмек көрсетудiң негiзi 

зақымданушының тыныштығын қамтамасыз ету және иммобилизациялау болып 

табылады. Иммобилизациялау үшiн табельдiк шина немесе қолда бар заттар: 

тақтай, таяқ, фанер, қол шатыр яғни тегiс, қатты затты қолдана аламыз (3-сурет). 

Қосалқы заттар жоқ кезде сау дене мүшелерiне байлайды. 

Саусақ сүйектерi мен қол басы сүйектерi ашық сынғанда иiлiңкiреп тұру 

үшiн жарақатты стерильдi таңғышпен байлаған соң алақанға жұмарланған 

мақтаның дәке оралған үзiгiн салады. Бiлекке, қол басы сүйектерiне, саусақтарға 

фанерден, қатырма қағаздан жасалған немесе баспалдақ жақтау салып 

байлайды. Қолды үшкiл орамалға асып қояды. 

Иық буыны жараланған кезде және тоқпан жiлiк сынғанда баспалдақты 

жақтаумен немесе қолда бар құралдармен иммобилизациялайды. 

Жақтауды мертiккен қолға шынтақ буынынан бүгiп салатындай етiп, 

өзiне шақтап өлшеп алып, сау жауырынынан зақымданған қолдың иығынан 

иiнiне қарай және бiлектен саусақтар түбiне дейiн жеткiзiп, таңып байлайды. 

Аяқ басындағы сүйектер сынып, толарсақ буыны зақымданған кезде 

иммобилизациялауға баспалдақты жақтау немесе қолда бар құралдарды 

пайдаланады. Алдымен жақтауды табанға және балтырдың артқы жағының 

үстiңгi бөлiгiне жететiндей етiп бүгiп алады. Жақтаудан өкшеге арнап шұңқыр 

жасайды да өкше сүйегiне батпау үшiн оған мақта салады. Жақтауды аяққа 

тақап салып бекiтедi де балтыр мен аяқ басы арқылы бинтпен сегiздiк тәрiздi 

етiп орнықтыра байлап, оның ұшын балтырдың үстiңгi бөлiгiне айналдыра орап 

аяқтайды (3-сурет). 

Жамбас сүйегi сынғанда зақымданушыныны тегiс, қатты жерге 

шалқасынан жатқызып, аяқтарын екi жаққа ашыңқырап, тiзе буынынан сәл 

бүгiлiп жату үшiн шиыршықтап бүктелген пальто немесе одеял төсейдi. 

Омыртқа жотасы сынып зақымданған адамды берiк қалқанға 

шалқасынан жатқызып тасымалдайды. Егер қалқан болмаса  зембiлге етпетiнен 

жатқызып алады. 

Бас сүйектерi сынған кезде зақымданушыны зембiлге жатқызып басына 

арнайы шұңқыр жасалған төсенiш төсейдi немесе мақта –дәкемен орап таңады. 

Үстiңгi және астыңғы жақ сүйектерi зақымданған адамды сақпанша 

таңғышпен орнықтырып, етпетiнен жатқызып, тiлi түсiп кетпес үшiн басын бiр 

қырынан бұрып қояды, тiлi түссе, кеңiрдегi жабылып, тұншығуы мүмкiн. 

Бұғана сынған кезде иiнiне екi мақта-дәкеден жасалған мұйық салып, 

оны арқаға асыра таңады. Қолын үшкiл орамалға асып қояды. 

Қабырғалар сынғанда тыныс шығарған қалпында көкiрек сарайына 

бинттi таңғыш салып, қатты тартып байлайды. 

Зақымданушының бiрнеше сүйектерi сынған жағдайда алдымен қан 

кетудi тоқтатып, жарақатқа стерильдi таңғыш басқан соң, ауыруды басатын дәрi 

егiп, қауiптi сынықтарды иммобилизациялайды да соңынан қалған сынықтарға 

кiрiседi.  

  

 2-тақырып. Қатерлi және күштi ауруларға ұшыраған    

           жағдайда дәрiгер келгенше көмек көрсету 

 

           Күйiк, дәрiгер келгенше көмек көрсету. 

Жоғары температура әсер еткенде адамның денесi күйедi. Әсiресе 

ядролық зақымдану ошақтарында күйген зақымданушылар көп болады. 

Жарық сәулесiнен, жалыннан, қайнаған судан және ыстық будан болған 

күюдi термиялық күю деп атайды. Терiге және сiлемейлi қабықшаға күштi 

қышқыл мен сiлтi әсер етсе, онда химиялық күю пайда болады. Химиялық күю 

тиген жерiне әсер етiп қоймай, организмдi жалпы уландырады. 

Терiге және сiлемейлi қабықшаға радиоактивтi заттар түсiп, ұзақ әсер 

етсе, радиациялық күю пайда болады. Термиялық және радиациялық күюдiң өту 

ауыртпалығы тек ұлпаның зақымдану тереңдiгiне ғана емес, сондай-ақ күйдiру 

аумағына байланысты. Терi мен ұлпаның зақымдану тереңдiгiне қарай күю төрт 

дәрежеге бөлiнедi: жеңiл (I), орташа ауыртпалықта (II), ауыр (III) және өте ауыр 

(IV). 

I-дәрежедегi күйiк пайда болған кезде дене қатты қызарып домбығады, 3-

5 күнен кейiн күйген жердiң терiсi қотырланып  сауыға бастайды. 

II- дәрежелi күйiкте қатты қызарған терiде iшi суласқан бүршiктер пайда 

болады. II- дәрежелi күйiк кезiнде терiнiң  тереңдегi қабаттары зақымданбайды, 

сондықтан да бiр аптадан соң күйген жер асқынбаса, кедiр бұдырсыз қалпына 

келе бастайды. 

III-дәрежелi күйiкте ұлпалар жансызданып қабыршақтар пайда болады. 

IV- дәрежелi күйiкте аса жоғары температураның әсерiнен терi қарайып 

күйедi. Бұл күйiктiң жоғары, ауыр түрi, терi, бұлшықет, сiңiр, сүйек және iшкi 

мүшелер зақымдалады.  

Күю бетiнiң мөлшерiн терi жамылғысының жалпы бетiне шағып, 

пайызбен өрнектейдi. Ересек  адамдар үшiн бас пен мойынның үстiңгi бетi 

дененiң бүкiл үстiңгi бетiне шаққанда 9 %-ға тең, бiр қолдың үстiңгi бетi- 9%, 

кеуде мен қарынның үстiңгi бетi-18%, бiр аяқтың үстiңгi бетi-18%,  борбай мен 

жыныс мүшесiнiң үстiңгi бетi -1%, тұлғаның сыртқы бетi-18% құрайды. 

Күйiк пайда болған кезде алғашқы дәрiгерлiк көмек көрсету алдында 

жанып жатқан киiмдi сөндiрiп, денесiнен күйген киiмдi шешiп жарақаттанған 

жердi стерильдi құрғақ матамен кешiктiрмей жабып, оның үстiне суық зат 

немесе мұз басуға болады, содан кейiн 2 таблетка анальгин берiп, жылы 

сусынды көбiрек iшкiзiп, толық тыныштықта қалдыру керек. Содан кейiн жедел 

жәрдемдi шақыру керек. 

 

       Суға кету, онда көрсетiлетiн дәрiгерлiк көмек. 

Суға кету тыныс жолдарына судың толған кезiнде басталады. 

Суға батып бара жатқан адамның кеңiрдегiне және өкпесiне су барып, 

тыныс алуы тоқталады, оттегi тапшылығы  күштi дамып, жүрек қызметi кiдiрiс 

жасайды. Суға бату суда жақсы жүзе алмаудан, суық суға түскен кезде аяқ-

қолдың тамыры тартылудан, алкагольдi iшiмдiк iшкен жағдайларда пайда 

болады. Мұндай жағдайда зақымданушыны судан тез алып шығу керек. Зардап 

шегушiнi белуарына дейiн шешiндiрiп, тыныс жолдарындағы тұнба, лайдан 

тазартып, бйiк орнатылған бiлеу ағашқа немесе өзiнiң тiзесiне етпетiнен 

жатқызып, көкiрек сарайын басу арқылы өкпедегi және қарындағы суды 

шығарады. Бұдан соң қолдан тыныс алдыру және жүрекке жанама уқалау әдiсiн 

жасау керек. ”Ауызға ауыз үрлеу” әдiсiн зақымданушының өкпесiндегi суды 

шығарған соң, иегiн барынша жоғары көтерiп, мұрнын қысып, 1 минутта аузына 

15-18 рет үрейдi. Егер  тыныс алу қалпына келмесе және зардап шегушi есiн  

жия алмаса, онда қолдан тыныс алғызу мен бiрге жүрекке жанама уқалау 

жүргiзiледi. Оның үшiн 1 минутында  ауызға үрлесе, 2 минутында жүректi 60-80 

рет басады. Тыныс алуы мен жүрек соғысы дұрыс жолға түскенше немесе 

өлудiң белгiсi бiлiнгенше жасайды. Өлудiң белгiлерi мынадай болады: көз 

қарашығының ұлғайуы, жарықты сезбеу, жүректiң соқпауы, иiстi сезбеу, 

дененiң суып кетуi, мәйiтке тән дақтардың пайда бола бастауы болып табылады 

(4-сурет). 

Тыныс алу мен жүрек соғысы қалпына келген кезде зақымданушыны 

жылытып, ыстық шәй iшкiзiп медициналық мекемеге жеткiзу керек. 

 Суға батқан адамды 5-6 минутқа дейiн дұрыс көмек көрсетiлсе  

өмiрге қайтаруға болады. 

   

  Электр тоғымен жарақаттану, онда көрсетiлетiн көмек. 

 

Электрт тоғы орталық жүйке жүйесiне әсер етедi. Жеңiл зақымданған 

кезде адам уақытша талып қалады. Жағдай ауыр болған кезде адам есiнен 

танып, тыныс алу мен жүрек қызметi нашарлайды. Кейде зардап шегушi 

осындай жағдайда жатқан кезде өлiп қалды екен деп ойлауға болады. 

Тоққа түскен адамға көмек көрсету үшiн ең алдымен тоқты ажырату 

керек, тоқты ажыратқанда жалаңаш қолмен ұстауға, металдан жасалған 

заттармен ажыратуға болмайды, оның үшiн резина қолғаптар, етiктер немесе 

аяқтың астына құрғақ ағаш, тақтай қойып, құрғақ ағашпен тоқты ажыратуға 

болады. Содан соң зақымданушының терiсiне жанасқан проводтарды 

ажыратып, стерильдi таңғыш салып байлайды,  мүсәтiр спиртiн искетемiз. 

Зақымданушы ес-түссiз жатса, қолдан тыныс алдыру әдiсi мен жүрекке жанама 

уқалау әдiсiн жасау керек. Тыныс алу мен жүрек қызметi орна келген жағдайда 

медициналық мекемеге жеткiзу керек, өйткенi электр тоғы әсер еткеннен кейiн 

бiр немесе бiрнеше күннен кейiн өлу пайда болуы мүмкiн. 

 

     Күннiң өтуi, онда көрсетiлетiн дәрiгерлiк көмек. 

 

Ыстық күндерi адамның басына ұзақ уақыт күн сәулесiнiң түсуiнен ми 

қантамырларының кеңеюiне әкеп соқтырады, соның нәтижесiнде бас ауру, 

басқа қанның құйылуы пайда болады. 

Беттiң қызарып, бастың қатты ауруы, көздiң қарауытуы, жүрек айну, 

құсу күн өтудiң алғашқы белiлерi болады. 

Басты орамалмен байлау, суық су басу  алдын алу шараларына жатады. 

Содан кейiн айран, сүт тағамдарын немесе сусындар бередi. Зақымданушыны 

көлеңке, салқындау жерге жатқызып, тыныштықта қалдыру керек. 

  

3-тақырып. Аса қауiптi iндеттер 

 

Аса қауiптi жұқпалы аурулар - адам организмiне енген микробтардың, 

вирустардың және паразит жәндiктердiң тiршiлiк етiп, өсiп - өнуi әсерiнен 

қозатын аурулар. Жұқпалы аурулар- ауруға шалдыққан оранизмде осы науқас 

қоздырғышының болуы және аурудың бiрiншi адамнан екiншi адамға жұғу 

қасиетiмен сипатталады. Жұқпалы ауруға қарсы жүргiзiлетiн шаралар адам 

баласына ертеден белгiлi болғанмен, оларды қоздыратын себептер ғылымда тек 

XIX-ғасырдың II- жартысында анықталды. Ал қазiргi кезде ғылымда 1300-ден 

артық жұқпалы аурулар белгiлi болып отыр. 

Iшектiң жұқпалы аурулары тобы сол қоздырғышпен ластанған қол, тағам 

және су арқылы жұғады. Сонымен бiрге ауа арқылы, қан соратын жәндiктер 

арқылы берiлетiн жұқпалы аурулары бар. 

Жұқпалы аурулардың өршуiне адамның жеке басының тазалығы, тұрмыс 

жағдайы, тамақтануы, мәдениетi әсерiн тигiзедi. 

Жұқпалы аурудың тұтас елдердiң үлкен аумағында жаппай таралуы 

пандемия деп аталады. 

Жұқпалы аурулуарды ескертуге және зақымдау ошағын жоюға 

бағытталған режимдiк, әкiмшiлiк және санитарлық шаралар кешенiн карантин 

деп атайды      

Карантин кезiнде зақымдану аймағына адамдардың келуiне, көлiкпен, 

сол жердiң заттарын көшiруге, басқа аймақтарға алып өтуiне тиым салынады, 

яғыни зақымдау аймағын оқшаулайды, жүрiп-тұру шектелiп, бақлауға алынады. 

Егер келесi лабораториялық зерттеулерде аса қауiптi жұқпалы аурулар 

қоздырғыштары анықталмаса және аурудың жаппай таралуы байқалмаса, 

карантиндi обсервация режимiне ауыстырады. 

Зақымдану ошағында медициналық бақлауды күшейтудi және емдеу-

сауықтыру мен сақтандыру шараларын өткiзудi қарастыратын шаралар кешенi 

обсервация деп аталады. 

 

           Жұқпалы аурудан сақтандыру. 

Денсаулық сақтау қызметiнiң негiзгi бағыты сақтандыру болып 

табылады.  

Жұқпал ауруларға қатысты ескерту шараларының кешенi, жұқпалы 

аурудың көзiне, оның берiлу жолына және организмнiң қабiлетiне байланысты 

бағытталған. 

Жұқпалы аурудың көзiне қатысты өткiзiлетiн шаралар аурудың ертерек, 

белсендi және толық анықтау, оларды дер кезiнде оқшаулау, ауруханаға 

жатқызу, емдеу, зақымдану ошағына дезинфекциялық шараларды жүргiзу 

жатады. 

Дезинфекция- адамның қоршаған ортасында жұғымтал ауру 

қоздырғыштарын жоюға бағытталған шаралар жиынтығы. 

Жұқпалы аурудың қоздырғышының берiлуiн тоқтату үшiн халық 

арасында гигеналық дағды мен санитарлық мәдинеттi сақтауға, жұқпалы 

аурулармен күрес жүргiзуге, ауру ошағында азық-түлiк тағамдарының 

сатылуына, сумен жабдықтану жүйелерiнiң санитарлық күйiне бақлау жасауды 

қамтамасыз ету керек. 

Жұқпалы ауруға организiмнiң қарсы бейiмдiлiгiн артыру үшiн жасанды 

иммунитет жасау болып табылады. Ауру тудырғыш микроб әсерiне организмнiң 

бейiмделуi иммунитет деп аталады. Иммунитет туа пайда болған және жүре 

пайда болған деп екiге бөлiнедi. 

Туа пайда болған иммунитетке адам тумысынан белгiлi бiр ауруға бой 

алдырмау жатады. 

Жүре пайда болған иммунитет белгiлi бiр ауруға егу нәтижесiнде немесе 

шалдыққан аурудан кейiн пайда болады.  

 

           Аса қауiптi жұқпалы аурулар тобы 

                           Оба ауруы. 
 

Оба- жұқалы да қауiптi дерт. Ертеректе ел iшiнде тез тарап, ауырған адам 

қаза болатындықтан халық оны “ажал жарасы” деп атаған. Ғылыми-зерттеу 

жұмыстарының нәтижесiнде обаның даладағы жабайы тышқандар ауруы 

екендiгi анықталып, оның табиғи ошақтары бар екенi белгiлi болды. 

Обаның табиғи ошақтарында оның қоздырғыштары бiр тышқаннан 

екiншi тышқанға бүрге шағу арқылы жұғады да, тышқандар арасында iндет 

(эпизоотия) басталады.  

Бұл iндетке дала кезген аңдар мен бiрге үй жануарлары, әсiресе түйе 

шалдығады. 

Адамдарға оба ауруы бүргеден, түйеден және тышқандардан жұғады. 

Аурудың белгiсi: 

Обамен ауырған адамның дене қызуы тез көтерiлiп, 39-40 градусқа 

жетедi. Жалпы жағдайы нашарлайды, әлсiздiк пайда болады, басы қатты 

ауырып, есiнен айрылады. Ауру бiрнеше күнге созылады, тез ем қонбаса адам 

өлiп кетедi. 

Науқастың мойын, қолтық, шап бездерi iсiнiп, тез ұлғайады. Iсiк қол 

тигiзбей, қатты ауырады, соның салдарынан аяқ-қолды қозғалта алмайды. 

Көбiне без обасы асқынып, өкпе обасына айналады. Ондай жағдайда 

зақымданушының кеудесi ауырып, жөтел басталады, жөтелген кезде қан аралас 

қақырық бөлiнедi. 

Қазiргi уақытта оба ауруын емдейтiн ұтымды дәрiлер бар. Емдi неғұрлым 

тез бастаса аурудың қай түрi болмасын толық жазылуға мүмкiндiк бар. 

Ауруды емдеу. 

Обаны емдеудiң негiзгi құралы антибиотиктер егу болып табылады. 

Оның үшiн тетрациклиннiң 4-6 г. алғашқы 48 сағат бойында бередi, одан соң 

мөлшерiн азайтады. 

Ауыр түрлерi кезiнде алғашқы 24 сағатта көк тамырдан тетрациклин 

жiбередi, төзбейтiн жағдайда 4 сағат сайын 0,5 г. стрептомицин тағайындайды.  

Жергiлiктi емдеу үшiн күкiрттi сынап майынан iстелген май 

таңғыштарын пайдаланады, оларды күн сайын ауыстырады және 5-6 күннен соң 

вазелиндiк немесе 5 % ихтиолдық маз таңғышпен айырбастайды. 

Сақтандыру шаралары. 

Ауруларды жұқпалылықтың барлық мерзiмiнде қатаң түрде оқшаулайды. 

Аурумен байланыста болған барлық адамдарды обсервациялай отырып, 9-күнге 

карантин белгiлейдi. 

Ауруларға қызмет көрсететiн медициналық қызметкерлер обадан 

қорғайтын костюмдермен жұмыс iстеп, жұмыс аяқталғаннан кейiн медициналық 

бақлаудан өтедi. 

Аурулар орналасқан бөлмелер ағымды дезинфекция жүргiзiледi. 

 

                             Тырысқақ ауруы 

 

Тырысқақ- дененi тырыстырып, iштi өткiзiп, лоқсытып құстыра беретiн 

өте жұқпалы ауру. 

Микроб сау адамға аурудың ыдыс-аяғы, киiм-кешегi және ауа, су арқылы 

жұғады. Микроб қоздырғыштары  аурудың құсығында, дәретiнде өте көп 

мөлшерде болады. 

Аурудың белгiлерi. 

Адам денесiне микроб енгеннен 2-3 күннен кейiн iш ауырып, өте 

бастайды. Кейде тәулiгiне 20-25 рет үлкен дәретке отырады, құсады, дене 

салқындайды, қызу 34-35 градустан да төмендейдi, есiнен танып, қол-аяғы 

қалтырап-дiрiлдеп тырысады, жүрегi нашарлайды. 

Аурудың жеңiл түрi 4-16 күнде айығады, ал ауыр түрiнде адам есiнен 

танып, қол-аяғы тырысады да бiрнеше сағаттан өледi. 

Ауруды емдеу: 

Ауруды емдеу үшiн 3-5 күн бойына көктамырдан антибиотиктер 

жiбередi. 0,3-0,5 г. тетрациклин, 6 сағаттан соң сигмамицин және 5 күн бойы 6 

сағат сайын 0,5 г. левомицитин енгiзедi. Антибиотиктердi iшке құсық 

тоқтағаннан кейiн берiледi. Содан кейiн ауруға диета ұстатады, көбiне сүт 

тағамдары мен сусынды көбiрек iшу, витаминдер қабылдау ұсынылады. 

Сақтандыру шаралары. Ауруды тез анықтап, оқшаулау, ауруханаға 

жатқызу. Санитарлық-карантиндiк шараларды ұйымдастыру. Су мен азық-

түлiкке медициналық бақлау жасау. Арнайы сақтандыру үшiн тырысқақ 

вакцинасын қолданылады. 

 

  4-тақырып. Қазақстанда әлеуметтiк мәнi бар аурулар. 

                              Туберкулез ауруы. 

 

Туберкулез-созылмалы жұқпалы ауру. Ол әртүрлi органдарда жайылуы 

мүмкiн. 

Туберкулез кезiнде 90 пайызға жуық тыныс органдары зақымдалады. 

Өкпе адам тыныс алатын ауаның үлкен көлемiмен қатар таратқыш  

микроорганизмдермен ұдайы байланысқа түседi. 

Туберкулез ауыруының жұқпалылығы туралы дәрiгерлер ертеде бiлген, 

олар туберкулезге шалдыққан адамның айналасында қандайда бiр жұқпалы 

микробтардың бар екенiн болжаған. 

Бұл аурудың жұқпалылығы туралы XIX ғасырдың ортасында айта 

бастады. 1882 жылы немiс микробиологы Роберт Кох  жұқа сәл иiлген таяқша 

түрiндегi микробтың туберкулезге шалдықтыратындығын дәлелдедi. Артынша 

туберкулез қоздырғышы туберкулез таяқшасы немесе Кох бацилласы деп атала 

басталды. 

Туберкулезбен күрестiң қиындығы оның қоздырғышының кейбiр 

ерекшелiктерiне байланысты. Ылғалды қақырықтағы туберкулез 

қоздырғыштарын 75 градусқа дейiн қыздырғанда жарты сағат, 100 градусқа 

дейiн қыздырғанда 5 минутқа дейiн төзедi. Құрғақ қақырықтағы қоздырғыштар 

100 градуста 45 минутқа дейiн төзедi, ал бөлме температурасында 2-10 ай 

аралығында тiршiлiк қабiлетi сақталады. 

Жұғу көздерi. Ауруды таратушы негiзiнде адам болып табылады. Ауру 

адамның ыдыс-аяғын қолданғанда, ауру адаммен бiрге болғанда, ауру адамның 

қақырығынан, түкiрiгiнен жұғады. Инкубация мерзiмi 3-8 апта. 

Клиникалық белгiлерi . Туберкулездiң ашық түрiнiң ғана жұқпалылық 

қаупi бар. Туберкулезбен ауырғанда әртүрлi сипатта белгiлер пайда болады: 3-

аптадан артық жөтелу, қақыру, жалпы әлсiздiк, уайымға салыну, тәбеттiң 

нашарлауы, арықтау, түнде тердiң шығуы, дене температурасының көтерiлуi, 

кейбiр жағдайларда тұмау, өкпенiң қабынуы пайда болады. 

Емдеу. Туберкулезбен аурғандарды тек ауруханаға жатқызып емдейдi. 

Онда ауру химиотерапия арқылы емделедi. Оның мақсаты өсiп-өнген 

микробактерияны жаншу, бактерияның санын азайту. 

Негiзгi туберкулезге қарсы препараттар тубозит, фтивазит, изониазит, 

этамбутол, натри парааминосалицилаты және басқалар. 

Сақтану жолдары. Туберкулезден сақтану үшiн санитарлық-гигеналық 

талаптарды дұрыс жолға қойып, дұрыс тамақтану керек. Мемлекет тарапынан 

сақтандыру үшiн халықтың денсаулығын жақсартуға, ана мен баланы қорғауға, 

елдi мекендердi көгалдандыруға, халықтың мәдениетiн көтеруге, дене-

шынықтыру мен спортты дамытуға бағытталуы тиiс.   

  Туберкулездiң ашық түрiмен ауырған адамды тез оқшаулап, ауруханаға 

жатқызу керек., онымен қарым-қатынаста болған адамды тексеруден өткiзу 

керек.Туберкулез ошағын дезинфекция жасау керек. Оның үшiн едендi, қабырға 

мен жиһаздарды 0,5 пайыз хлораминмен немесе 0,25 пайыз хлорлы әк 

ерiтiндiсiмен тазарту жүргiзiледi.  

Туберкулездiң ашық тұрiмен ауыратын адамдар тәулiгiне қоршаған 

ортаға бiрнеше милионға дейiн аурудың қоздырғышын шығарады. 

 

     

                  Терiнiң паразитарлы аурулары     

                                 Қотыр 

Қотыр- қотыр кенесiнен жұғатын терiнiң жұқпалы паразитарлы ауруы. 

Микроскоппен қарағанда ақ-қоңырқай түстi, таспа тәрiздес кене. Аталық 

денесiнiң ұзындығы 0,2-0,3 мм, енi 0,14-0.19 мм, аналықтарының ұзындығы 0,4 

мм, енi 0,15 мм, аталықтары аналықтарын ұрықтандырғанан кейiн өледi. 

Қотыр жұқтыру аурудың отбасында, жатақханада бiреудiң қотыр 

жұқтыруынан, iшкиiм, төсек, орамал, ойыншықтар арқылы және ауру адаммен 

қол алысып амандасу арқылы жұғады. 

Қотырдың инкубациялық мерзiмi- 7-10 күн. Қотырды жұқтырудың 

белгiлерi түнгi уақытта дененiң қатты қышуы, дененiң жұқа жерлерiнде саусақ 

арасы, қолтық асты, шап, кеуде мен iштiң жоғары тұсында, шынтақ 

буындарында пайда болады. 

Емдеу. Қотыр кенелерiн жою мақсатында  күкiрттi мазын немесе 

Вилькинсон майын пайдаланады. Мазды 5 күн бойы пайдаланады.  

Сақтандыру шаралары.  Қотыр жұқтырғандарды өз уақытында анықтау, 

емдеу, аурумен бiрге болған адамдарды тексеру. Қотырдан сақтану үшiн жеке 

гигена талаптарын жолға қою керек. Қотыр шыққан үй-жайды ағымды 

дезинфекция жасау керек.                  

                

                           Педикулез (биттеу). 

 

Биттеу – адамның биттен зақымдануы. Биттер қан сорғыш ұсақ 

жәндiктер, олардың бүкiл өмiрi адамды қоректенумен өтедi. Биттiң 150 түрi 

белгiлi. Адамда киiм, бас және шап битi болады. Олардың даму сатысы 

жұмыртқа, личинка, нимфа, үлкен бит. Жұмыртқа салуға қолайлы температура 

28-30 градус. Бүкiл даму циклы 15 күнге созылады. 

Биттеуден сақтандыру.  Халықтың материалдық және мәдини, 

санитарлық бiлiмiн көтеру. Жеке бастың тазалығын сақтау, дене күтiмiн, iш 

киiмдердi, төсектi ауыстыру, тазалығына аса көңiл бөлу . 

Биттерден арылу. Бас битiн құрту үшiн керосин, сабынды керосиндi 

эмульсия қолданылады. 

Киiм битiмен күрескенде дененi сабындап жуады, киiмдер мен төсектi 

дезинсекциялайды. 

Шап битiн құрту үшiн шаппен қолтықтың жүнiн қырады, зақымдалған 

жерге 10 пайыз ақ сынап мазын жағады. 

